
Útdráttur 

Undanfarinn áratug hefur átt sér stað mikil tækniþróun og hefur aðgangur að klámi orðið 

greiðari. Mun fleiri unglingar hafa aðgang að Internetinu en áður og sýna rannsóknir að 

meirihluti íslenskra unglinga hafa séð klám. Þrátt fyrir þetta hefur kynfræðsla ekki þróast 

í takt við tækniþróunina og aukið klámáhorf unglinga. Mikið af klámi sem er aðgengilegt 

á netinu er gróft og gefur ranga mynd af kynlífi og samskiptum kynjanna. Markmiðið með 

rannsókninni var að skoða áhrif kláms á kynferðisofbeldi í nánum samböndum ungmenna, 

auk þess að skoða fræðsluþarfir unglinga um klám í kynfræðslu í framhaldsskólum. 

Megindleg rannsókn var framkvæmd á framhaldsskólanemum, 18 ára og eldri. Rafrænn 

spurningalisti var sendur á fimm framhaldsskóla þar sem spurt var um kynheilbrigði og 

kynhegðun, klám, kynferðisofbeldi í nánum samböndum og kynfræðslu. Alls svöruðu 862 

nemendur spurningalistanum, sem var 32% af úrtakinu. Mikill meirihluti þátttakenda 

hafði séð klám. Munur var á milli klámáhorfs karla og kvenna, en karlar horfðu að 

meðaltali mun oftar á klám á mánuði en konur. Karlar voru einnig marktækt yngri þegar 

að þeir sáu klám í fyrsta skipti en meðalaldur þátttakenda þegar þeir sáu klám í fyrsta 

skipti var 12 – 13 ára. Mjög hátt hlutfall þátttakenda höfðu upplifað kynferðislegt ofbeldi 

í nánum samböndum, en marktækt fleiri konur en karlar voru þolendur þess. Niðurstöður 

rannsóknarinnar sýndu að klámáhorf hefur áhrif á gerendur kynferðislegs ofbeldis. Þeir 

þátttakendur sem horfðu á gróft klám voru líklegri til þess að hafa beitt kynferðislegu 

ofbeldi í nánu sambandi en þeir sem höfðu ekki horft á gróft klám. Niðurstöðurnar leiddu 

einnig í ljós að stór hluti þátttakenda voru þeirrar skoðunar að kynfræðsla sem þeir höfðu 

fengið í grunn- og framhaldsskóla hafi ekki verið nægilega góð. Ekki hefur rík áhersla verið 

lögð á klám í þeirri kynfræðslu sem þátttakendur hafa hlotið hingað til. Hins vegar voru 

þátttakendur sammála um að fræðsla um klám væri mikilvægur hluti af kennsluefni í 

kynfræðslu.  

 

 

Lykilorð: Klám, Klámvæðing, Kynferðisofbeldi í nánum samböndum, kynfræðsla, 

ungmenni.  

Abstract 

In the past decade a major technological advances have occurred and have provided an 

easy access to pornography. Most of Icelandic adolescents have access to the Internet 

and studies have shown that the majority of them have seen pornography. In spite of the 

technological development and the easier access to pornography, sex education has not 

developed at the same rate. Much of the pornography available on the Internet includes 

violence and showes a distorted image of sex and relationships. The aim of this study was 

to examine the effects pornography can have on sexual violence in intimate relationships 

among adolescents and to gauge the need for a better sex educations in Icelandic schools. 

A quantitative research study was conducted with the participation of college students 

from five colleges, aged 18 and older. The questionnare contained questions about 

pornography, sexual health, sexual behavior, sexual violence in intimate relationships and 

sex education. A total of 862 students completed the questionnaire, which was 32% of 

the sample. Majority of the participants had seen pornography. The viewing of 

porngraphy was different between the genders, men tended to watch porn more often 

then women did. Men also tended to be younger when they saw pornography for the 

first time but the average age over all was 12 – 13 years old. The findings of the study also 

showed that high percentage of participants had been victims of sexual abuse in intimate 

relationships, with far more women having been victims than men. According to the 

findings pornography viewing affected perpetrators of sexual abuse in intimate 

relationships. Participants who watched violent pornography were more likely to have 

sexually abused someone they were in an intimate relationship with. The results of the 

study showed that most of the participants felt the sex education they had received in 

both elementary school and college adequate. However, the sex education they had 

received did not put emphasis on educating them about pornography. The majority of 

the participants felt that an education about pornography was a necessary part of sex 

education in school. 

 

 

Key words: Pornography, pornification, sexual abuse in intimate relationships, sex 

education, young adults. 

Formáli  

Rannsókn þessi er 30 eininga (ECTS) lokaverkefni til MA-gráðu í félagsráðgjöf til 

starfsréttinda við Háskóla Íslands. Verkefnið var unnið undir leiðsögn dr. Freydísar Jónu 

Freysteinsdóttur dósent við félagsráðgjafardeild. Fyrst og fremst vil ég færa Freydísi 

innilegar þakkir fyrir vandlega leiðsögn, uppbyggilega gagnrýni og hvatningu. Þá vil ég 

þakka þátttakendum rannsóknarinnar fyrir að gefa sér tíma í að svara spurningalistanum, 

án þeirra hefði rannsóknin ekki orðið að veruleika. Auk þess vil ég færa fjölskyldu minni 

og vinum mínar bestu þakkir fyrir stuðninginn í gegnum rannsóknarferlið. Sérstakar þakkir 

fær vinkona mín, Heiðdís Hafþórsdóttir fyrir veitta aðstoð og hvatningu. Einnig vil ég 

þakka bróður mínum Eiríki Fannari Jónssyni fyrir að aðstoða mig. Að lokum vil ég þakka 

prófarkalesara mínum, Dagbjörtu Guðmundsdóttur, fyrir yfirlestur á verkefninu. 

1 Inngangur  
Með aukinni tækniþróun undanfarna áratugi hefur klámáhorf aukist mikið. Hver sem 

hefur aðgang að Interneti getur nálgast klám á auðveldan hátt (Behun, Owen og Reid, 

2012). En rannsóknir hafa sýnt að flestir sem horfa á klám nú til dags gera það á 

Internetinu (Ástrós Erla Benediktsdóttir, 2016; Ástrós Erla Benediktsdóttir og Freydís Jóna 

Freysteinsdóttir, 2017; Behun, Owen og Reid, 2012; Stewart og Szymanski, 2012). 

Samkvæmt rannsóknum hér á landi nota langflest ungmenni Internetið á hverjum degi 

(Hagstofa Íslands, 2019; Umboðsmaður barna, 2013). 

Áætlað er að meirihluti unglingsdrengja og -stúlkna horfi á klám (Martellozzo, 

Monaghan, Davidson og Adler, 2020). Niðurstöður íslenskra rannsókna hafa sýnt að 

ungmenni hér á landi séu engin undantekning þegar að þessu kemur (Ástrós Erla 

Benediktsdóttir, 2016; Ástrós Erla Benediktsdóttir og Freydís Jóna Freysteinsdóttir, 2017). 

Þar sem aðgengi að klámi hefur aukist mjög mikið hafa komið upp áhyggjur af skaðlegum 

áhrifum þess á unglinga (Rostad, Gittins-Stone, Huntington, Rizzo, Pearlman og 

Orchowski, 2019). 

Á unglingsárunum er fullkomlega eðlilegt að einstaklingar verði forvitnir um 

kynverund sína og kynlíf almennt (Manning, 2018). Klám er mjög aðgengilegur vettvangur 

fyrir börn og unglinga til að læra en fræðslan er ekki í samræmi við raunveruleikann. Klám 

sýnir mjög ranga mynd af kynlífi og byggir þannig upp skekktar hugmyndir ungmenna um 

kynlíf og heilbrigð sambönd (Rostad, Gittins-Stone, Huntington, Rizzo, Pearlman og 

Orchowski, 2019). Það er ekki hægt að ætla að börn og unglingar verði ekki fyrir áhrifum 

af klámi. Ungir og reynslulausir áhorfendur gera sér ekki endilega grein fyrir muninum á 

klámi og heilbrigðu kynlífi og samböndum (Behun, Owen og Reid, 2012). 

Rannsóknir hafa sýnt fram á tengsl á milli klámáhorfs og kynferðisofbeldis í nánum 

samböndum unglinga (Lovísa Arnardóttir, 2011; Rostad, Gittins-Stone, Huntington, Rizzo, 

Pearlman og Orchowski, 2019). Klám er oft á tíðum verulega gróft og er algengt að sjá 

ofbeldi gegn konum í vinsælustu klámmyndunum (Dines, 2010). Erlendar rannsóknir hafa 

sýnt að einstaklingar sem horfa á gróft klám eru mun líklegri til að beita kynferðislegu 

ofbeldi (Behun, Owen og Reid, 2012; Romito og Beltramini, 2015). Kynferðisofbeldi í 

nánum samböndum er alvarlegt vandamál sem á sér stað alls staðar í heiminum. En á 

hverju ári eru á milli 10 – 20% ungmenna sem verða fyrir kynferðisofbeldi í nánu sambandi 

(Shorey, Cohen, Lu, Fite, Stuart og Temple, 2017). Kynferðisofbeldi í nánum samböndum 

getur haft afar slæmar afleiðingar á þolendur þess. Sem dæmi um afleiðingar má nefna 

brotna sjálfsmynd, geðraskanir, félagslega einangrun og brottrekstur úr skóla (Wikilund, 

Malmgren-Olsson, Bengs og Öhman, 2010).  

Samkvæmt lögum um ráðgjöf og fræðslu varðandi kynlíf og barneignir nr. 25/1975 á 

kynfræðsla og fræðsla um siðfræði kynlífs að vera til staðar í skólum landsins. 

Fræðsluyfirvöldum í samvinnu við skólayfirlækni ber að veita slíka fræðslu. Í aðalnámskrá 

grunn- og framhaldsskóla er hvergi fjallað um kynfræðslu sem slíka en þar er tekið fram 

að skólar skuli skapa heilsueflandi umhverfi meðal annars með því að stuðla að 

kynheilbrigði og jákvæðri sjálfsmynd (Menningarmálaráðuneytið, 2015a; 

Menningarmálaráðuneytið, 2015b). Kynfræðsla er gríðarlega mikilvæg fyrir börn og 

unglinga til að þau læri um kynþroska, náin sambönd, kynlíf, ást, nánd og líkamsímynd 

svo eitthvað sé nefnt (Jóna Ingibjörg Jónsdóttir, 2009). Í ljósi þess að stór hluti unglinga 

horfir á klám er mikilvægt að þau hljóti fræðslu sem snýr að klámi. Fræðslu þar sem 

markmiðið er að þau geri sér grein fyrir muninum á klámi og heilbrigðu kynlífi (Anni G. 

Haugen og Ástrós Erla Benediktsdóttir, 2015). 

Markmið rannsóknarinnar var að skoða tengsl á milli klámáhorfs og kynferðisofbeldis 

í nánum samböndum ungmenna. Auk þess að kanna fræðsluþarfir barna og unglinga um 

klám og skaðlega áhrif þess. Leitast var við að svara eftirfarandi rannsóknarspurningum:  

• Hefur klám áhrif á kynferðisofbeldi í nánum samböndum ungmenna?  

• Hverjar eru fræðsluþarfir barna og unglinga um klám í kynfræðslu í grunn- og 

framhaldsskóla? 

Áhugi rannsakanda á málefninu vaknaði eftir að hafa lesið um forvarnarverkefni 

Sígamóta sem kallast „Sjúkást“ þar sem áhersla var lögð á mörkin á milli kynlífs og 

kynferðisofbeldis og hvernig klám getur haft áhrif á þessi mörk. Ljóst er að mjög stór hluti 

unglinga horfir á klám og eru margir mjög ungir þega að þeir sjá slíkt í fyrsta skipti. Auðvelt 

aðgengi unglinga að klámi er tiltölulega nýleg þróun en rannsakandi trúir því að vegna 

þeirrar þróunnar hafa afleiðingar klámáhorfs orðið bæði algengari og alvarlegri. Í ljósi þess 

er mjög mikilvægt að rannsaka málefnið og öðlast þekkingu á mögulegum afleiðingum 

sem klámáhorf kann að hafa á börn og unglinga. Rannsakandi vonar að rannsókn þessi 

leiði til vitundavakningar á málefninu, auk þess að hún veiti upplýsingar sem hægt er að 

nýta við stefnumótun og skipulag bættrar kynfræðslu í skólum hér á landi. 

Ritgerðinni er skipt í fimm kafla að þessum inngangi meðtöldum þar sem meðal 

annars hefur verið fjallað um markmið rannsóknarinnar og stuttlega verið sagt frá 

umfjöllunarefni ritgerðarinnar. Næst er fræðileg umfjöllun þar sem verður fjallað um 

fræðilegan bakgrunn rannsóknarinnar. Í þriðja kaflanum er greint frá aðferð og 

framkvæmd rannsóknarinnar. Í fjórða kafla eru niðurstöðum rannsóknarinnar settar 

fram. Að lokum í fimmta kafla er verkefnið dregið saman í umræður og lokaorð, þar sem 

rannsóknarspurningum verður svarað.

2 Fræðileg umfjöllun 
Í þessum kafla ritgerðarinnar verður fjallað um fræðilegan bakgrunn rannsóknarinnar sem 

rannsakandi studdist við í framkvæmd rannsóknarinnar. Fyrst verða skilgreind nokkur 

lykilhugtök sem notast var við í ritgerðinni og tengjast klámnotkun unglinga. Þá verður 

fjallað um þrjár kenningar sem veita ólík sjónarhorn á umfjöllunarefni ritgerðarinnar. 

Síðan verður dregin fram skýrari mynd af klámi og verður farið yfir íslenska löggjöf um 

klám, klámnotkun unglinga og skaðleg áhrif kláms. Þar á eftir verður fjallað um 

kynferðisofbeldi í nánum samböndum meðal unglinga og hvernig klám getur verið 

áhættuþáttur þegar kemur að því. Síðast verður fjallað um kynfræðslu og verður sérstök 

áhersla lögð á kynfræðslu á Íslandi og mikilvægi fræðslu um klám.  

2.1 Skilgreiningar  

Í þessum kafla verður í stuttu máli farið yfir lykilhugtök sem notast er við í þessu verkefni 

og þau skilgreind. Eftirfarandi hugtök verða tekin fyrir: Kynheilbrigði, klám, klámvæðing, 

kynferðisofbeldi í nánum samböndum og kynfræðsla.  

Kynheilbrigði: 

Kynheilbrigði nær yfir bæði kynlífs- og frjósemisheilbrigði og er mikilvægt fyrir heilbrigði 

og velferð hvers og eins (Embætti landlæknis, 2019; Jóna Ingibjörg Jónsdóttir, 2009). 

Kynheilbrigði felur í sér líkamlega, tilfinningalega, andlega og félagslega velferð þegar 

kemur að kynverund manneskjunnar. Kynheilbrigði krefst einnig virðingar og jákvæðs 

viðhorfs til kynhneigðar og kynferðislegra sambanda. Í því felst að eiga örugga og 

ánægjulega kynferðislega reynslu sem er laus við þvingun, mismunun eða ofbeldi. Svo að 

kynheilbrigði viðhaldist þarf að halda í, vernda og virða kynferðislegan rétt allra (World 

Health Organization, e.d.).  

Með kynheilbrigði er einnig átt við að einstaklingur hafi öðlast mikilvæga þekkingu og 

viðhorf til kynlífs sem stuðli að velferð hans og að það sé á sama tíma jákvætt fyrir hinn 

aðilann. Kynheilbrigði þýðir að einstaklingar geti haft frjáls tjáskipti sem snúa að 

kynferðislegum tilfinningum og persónulegri- og félagslegri vellíðan tengdri kynlífi. Allir 

einstaklingar eru kynverur með ólíkar þarfir og langanir. Hver og einn einstaklingur þarf 

að átti sig á því hvað honum finnst gott í kynlífi og hvað ekki, en á sama tíma að taka tillit 

til hins aðilans (Sóley S. Bender, Guðbjörg Edda Hermannsdóttir og Sólveig Jóhannsdóttir, 

2011).  

Klám: 

Það hefur reynst erfitt að skilgreina hugtakið klám og hvað flokkast undir það (Kristín 

Svava Tómasdóttir, 2018). Almennt er klám skilgreint sem sviðsetning eða lýsing á kynlífi, 

kynfærum eða öðru kynferðislegu atferli í mynd, texta eða hljóði (Kristín Svava 

Tómasdóttir, 2018; Manning, 2018). Efnið er ætlað til kynferðislegrar örvunar og til að 

skapa kynferðislega spennu (Manning, 2018). Nú til dags er klám aðgengilegast á 

Internetinu og flest fólk nálgast það þar (Peter og Valkenburg, 2008).  

Klámvæðing: 

Hugtakið klámvæðing er notað yfir þá þróun sem hefur orðið í tækni og aukinni útbreiðslu 

kláms. Tækniþróunin gerir það að verkum að aðgengi að klámi hefur aukist til muna. Lög 

og reglugerðir fjölmiðla hafa einnig breyst á þann hátt að leyfilegra er að sýna og nota 

klámfengnara efni (Kolehmainen, 2010). Hér áður fyrr var klám aðgengilegt í tímaritum 

eða kvikmyndum sem þurfti að kaupa eða taka á leigu. Nú á tímum Internetsins getur fólk 

hins vegar nálgast klámfengið efni sér að kostnaðarlausu á ákveðnum vefsíðum sem 

auðvelt er að finna (Dines, 2010; Kolehmainen, 2010). 

Kynferðislegt ofbeldi í nánum samböndum: 

Ofbeldi í nánu sambandi lýsir sér þannig að einstaklingur sem viðkomandi er í nánu 

sambandi við eða var í nánu sambandi við sýnir hegðun sem veldur líkamlegum, 

kynferðislegum eða andlegum skaða. Þá er meðal annars átt við áreitni, kynferðislega 

þvingun, líkamlegt ofbeldi og stjórnandi hegðun (World Health Organization, 2012). 

Kynferðisofbeldi í nánum samböndum felur meðal annars í sér þvingun til kynlífs, að 

framkvæma kynferðislegar athafnir sem hinn aðilinn upplifir niðurlægjandi og 

neyðarlegar, að meiða einstakling í kynlífi eða neyða einstakling til að stunda kynlíf án 

getnaðarvarna (Burelomova og Gulina, 2018). 

Kynfræðsla: 

Í víðu samhengi má segja að kynfræðsla sé allt sem hefur áhrif á mótun kynverund 

einstaklings auk þess að stuðla að kynheilbrigði hans. Í kynfræðslu sem fram fer í skólum 

er fjallað um kynþroska, frjósemisheilbrigði, líkamsímynd og náin sambönd svo eitthvað 

sé nefnt (Jóna Ingibjörg Jónsdóttir, 2009).  

Nú hafa helstu hugtök sem notuð verða í ritgerðinni verið skilgreind. Í næsta kafla 

verða fræðin á bakvið rannsóknarefnið skoðuð enn frekar.  

2.2 Kenningar 

Tengja má ýmsar kenningar við umfjöllunarefni þessa verkefnis en í þessum kafla verður 

fjallað um þrjár kenningar sem fjalla allar á ólíkan hátt um utanaðkomandi þætti sem 

útskýra hegðun einstaklinga. Eftirfarandi kenningar verða teknar fyrir: 1) femínískar 

kenningar, 2) félagsnámskenningar og 3) félags- og menningarlegt sjónarhorn. 

Kenningarnar koma með ólík sjónarhorn á umfjöllunarefni verkefnisins og útskýra hver á 

sinn hátt ofbeldisfulla hegðun eða klámáhorf unglinga.  

2.2.1 Femínískar kenningar 

Femínískar kenningar fjalla meðal annars um að ofbeldi gagnvart konum orsakist af 

viðhorfi feðraveldisins og hugmyndum um að karlar eigi að stjórna og að konur séu 

ósjálfbjarga. Femínismi gerir ráð fyrir því að þörf karla fyrir vald og yfirráð sé einkennandi 

fyrir samskipti kynjanna (Shorey, Cornelius og Bell, 2008). Femínískar kenningar snúa 

meðal annars að valdamisrétti kynjanna og valdbeitingu sem er sýnilegt í klámi (Kristín 

Svava Tómasdóttir, 2018).  

Femínistar leggja áherslu á niðurlæginguna og ofbeldið sem konur verða fyrir í 

sviðsetningu klámsins og jafnframt í klámiðnaðinum sjálfum. Gagnrýni femínista hefur 

bæði birst í greiningu þeirra á klámi og beinum aðgerðum gegn því. Til að mynda hafa þeir 

barist fyrir því að klám verði bannað með lögum og að þeim lögum sem standa varðandi 

þetta málefni sé framfylgt (Kristín Svava Tómasdóttir, 2018). Femínistar líta á klám sem 

hluta af birtingarmynd kynjakerfisins og tengja það við kynferðisofbeldi (Dines, 2010). 

Klám inniheldur oft á tíðum niðurlægjandi mynd af konum þar sem gert er lítið úr þeim 

og þær hlutgerðar en það stuðlar að ójafnvægi milli kynjanna (Anni G. Haugen og Ástrós 

Erla Benediktsdóttir, 2015; Stewart og Szymanski, 2012). Femínistar halda því fram að 

klám hafi afleiðingar fyrir samfélagið og að það geti styrkt hugmyndir um kynjamisrétti 

sem eru nú þegar til staðar. Þeir telja einnig að það leiði jafnvel til kynferðisofbeldis 

(Kristín Svava Tómasdóttir, 2018). Klám hefur verið hluti af femínískum rökræðum allt frá 

því í kringum árið 1970. Margar femínískar rannsóknir hafa sýnt fram á að staða kvenna í 

klám sé ekki góð miðað við stöðu karla og að þetta hafi áhrif á almenna stöðu kvenna 

(Anni G. Haugen og Ástrós Erla Benediktsdóttir, 2016). Niðurstöður margra rannsókna 

sem sýna að klám hefur áhrif á kynferðisofbeldi í nánum samböndum styðja við þessa 

kenningu (Rostad, Gittins-Stone, Huntington, Rizzo, Pearlman og Orchowski, 2019). 

2.2.2 Félagsnámskenningar 

Ein áhrifamesta kenning sem sett hefur verið fram um nám og þroska manneskjunnar er 

félagsnámskenningin (e. social learning theory). Hún fjallar um það hvernig fólk lærir og 

tileinkar sér félagslega hegðun með því að fylgjast með hegðun annarra. Þetta á til dæmis 

við um þá hegðun sem er einkennandi fyrir þá menningu sem við lifum í (Beckett og 

Taylor, 2010). Kenningin leggur áherslu á nám í félagslegu samhengi og það skilur hana 

frá öðrum námskenningum. Hugmynd kenningarinnar byggist að mestu leyti á venjulegu 

námi en hún leggur áherslu á þann lærdóm sem við drögum af því að fylgjast með hegðun 

annarra (Bee og Boyd, 2013; Mccullough Chavis, 2011).  

Sutherland (1947) hefur með félagsnámskenningu sinni um mismunandi félagsskap 

(e. differential association) náð að útskýra frávikshegðun á árangursríkan hátt. Hann telur 

að frávikshegðun sé lærð og að hún komi til þegar einstaklingar umgangast annað fólk 

sem sýnir frávikshegðun. Hegðun og félagsleg samskipti vina og fjölskyldu hefur áhrif á 

viðhorf einstaklings og hvað hann telur vera rétta og ranga hegðun (Miller og Morris, 

2016). Klámáhorf getur bæði verið félagslega samþykkt innan vinahópa eða mjög illa séð 

sem samkvæmt kenningunni hefur áhrif á hvort einstaklingur horfir á það eða ekki. Fyrir 

sumum unglingum er klámáhorf eðlilegur hluti af því þegar unglingar eru að kanna og 

forvitnast um kynverund sína og annarra en fyrir öðrum unglingum er klám siðferðislega 

rangt. Einstaklingur sem er hluti af vinahópi þar sem að klámáhorf er viðurkennt er líklegri 

til að taka þátt í þeirri hegðun og mynda sér sömu viðhorf og einstaklingar sem hann 

umgengst (Danielle og Klein, 2018).  

Félagsnámskenning Bandura (1977) er ein áhrifaríkasta kenningin um nám barna og 

unglinga. Bandura setti fram kenningu sem hann kallaði herminám (e. observational 

learning) og fjallar hún um að börn dragi lærdóm af því að fylgjast með hegðun annarra 

og reyni að líkja eftir öðrum. Samkvæmt Bandura (1977) útskýrir herminám að miklu leyti 

hegðun mannkynsins og á það við um margvísleg hegðunarmynstur, jákvæð og neikvæð. 

Börn og unglingar sem sjá ofbeldi í daglegu lífi, í sjónvarpi og öðrum fjölmiðlum geta 

tileinkað sér þá hegðun og hermt eftir henni (Bandura, 1977; Bee og Boyd, 2013; Ciccarelli 

og White, 2014; Mccullough Chavis, 2011). Þetta getur meðal annars átt við um klámefni 

sem börn og unglingar horfa á, sem inniheldur oft á tíðum ofbeldisfulla hegðun (Lovísa 

Arnardóttr, 2011; Rostad, Gittins-Stone, Huntington, Rizzo, Pearlman og Orchowski, 

2019).  

2.2.3 Félags- og menningarlegt sjónarhorn 

Félags- og menningarlegt sjónarhorn (e. sociocultural perspective) er kenning sem fjallar 

um utanaðkomandi þætti sem móta aðstæður og veruleika einstaklings. Kenningin 

einblínir á tvo mikilvæga þætti sem hafa margvísleg áhrif á einstaklinginn, annars vegar 

félagslega þætti og hins vegar menningarlega þætti. Áhrifin geta meðal annars verið frá 

einum einstakling, hópi, samfélagslegum gildum, tísku, stéttaskiptingu, þjóðerni eða 

þeirri menningu sem einstaklingurinn lifir í. Félagslegi þátturinn snýr að hópum, 

hlutverkum og samfélagslegum reglum um hegðun og sambönd. Menningarlegi þátturinn 

leggur áherslu á menningarleg gildi, viðhorf og væntingar (Ciccarelli og White, 2014). 

Samkvæmt kenningunni hafa félags- og menningarlegir þættir áhrif á nánast allt sem við 

gerum (Wade og Tavris, 2010). 

Félagslega sjónarhornið leggur áherslu á samfélagslegar reglur, hlutverk og hvernig 

hópar hafa áhrif á skap og hegðun einstaklings. Auk þess horfir það til þess af hverju fólk 

hlýðir yfirvöldum og þeirra áhrifa sem hver og einn verður fyrir frá öðru fólki eins og maka, 

vinum, foreldrum, samstarfsfélögum og jafnvel ókunnugu fólki (Wade og Tavris, 2010). 

Menningarleg gildi verða oft að nokkurs konar óskrifuðum reglum innan 

menningarheima. Þessi gildi hafa svo áhrif á hegðun, viðhorf, skoðanir og hugmyndir 

einstaklinga sem lifa í þeirri menningu. Menningarleg gildi er hægt að finna alls staðar í 

samfélaginu en sem dæmi má nefna skóla, vinnustaði, staði þar sem almenningur kemur 

saman, í samskiptum og í kynlífi. Fólk fer eftir þessum gildum meðvitað og ómeðvitað en 

þannig verður hegðun þess fyrir áhrifum af menningarlegum þáttum. Ef einstaklingur 

hegðar sér á tiltekinn hátt eða hefur viðhorf sem teljast ekki í samræmi við ríkjandi 

menningarleg gildi á fólk það til að veita því athygli og sýna því viðbrögð (Wade og Tavris, 

2010). 

Ofbeldi í nánum samböndum getur orsakast af menningarlegum sjónarmiðum sem 

styðja við og normalísera árásargirni og ofbeldi, en menning getur verið kynbundin líkt og 

ofbeldi í nánum samböndum. Kynin karl og kona mynda tvo megin undirflokka innan 

menningar og mörg ungmenni reyna eftir bestu getu að passa inn í ákveðin kynjahlutverk. 

Hlutverkaskiptingin getur verið ströng sem getur orðið til þess að hegðun og viðhorf 

einstaklinga stjórnast af henni (Zurbriggen, 2009). Hægt er að líta á femínískar kenningar 

sem menningarlegt sjónarhorn. Femínistar telja að ofbeldi karla gegn konum komi til 

vegna samfélagslegra reglna og hugmynda feðraveldis sem ýta undir að karlar eigi að hafa 

vald og konur eigi að vera undirgefnar eins og þegar hefur komið fram. Ofbeldi í nánum 

samböndum viðgengst og þróast í samfélagi þar sem það er samþykkt (Burelomova, 

Gulina og Tikhomandritskaya, 2018). Á mörgum stöðum í heiminum ríkir viðhorf sem 

styður það að konur eigi að vera vanmáttugar, undirgefnar og eigi að uppfylla 

kynferðislegar þarfir karlmanna. Þetta félags- og menningarlega sjónarhorn styður 

kynjamisrétti og getur réttlætt ofbeldi gegn konum (Verelst, De Schryver og Derluyn, 

2014). Á Íslandi er ekki langt síðan að það var hreinlega réttur karla að maki þeirra 

stundaði með þeim kynlíf (Ingólfur V. Gíslason, 2008). Því er mikilvægt að horfa á unglinga 

út frá kynbundnu umhverfi þeirra til að skilja og koma í veg fyrir ofbeldi í nánum 

samböndum (Zurbriggen, 2009). 

2.3 Klám  

Klám er efni þar sem kynferðisleg atferli er sýnt á mjög ýtarlegan og opinn hátt. Efnið 

hefur verið sett fram á mynd, í texta og hljóði. Sem dæmi inniheldur það örvuð kynfæri, 

kynlíf, munn- og endaþarmsmök og er ætlað til að örva þann er þess neytir kynferðislega 

(Behun, Owen og Reid, 2012). Reid, Li, Gilliland, Stein og Fong (2011) skilgreindu klám 

sem a) efni sem kallar fram kynferðislegar tilfinningar og/eða hugsanir og b) inniheldur 

myndir eða útskýringar af kynferðislegum athöfnum sem hafa eitthvað með kynfæri að 

gera (Behun, Owen og Reid, 2012).  

Eins og áður hefur komið fram eru algengustu staðirnir til að nálgast klám nú til dags 

Internetið, kvikmyndaleigur- eða sölur og tímarit (Stewart og Szymanski, 2012). Kynlíf er 

algengasta viðfangsefnið sem leitað er að á Internetinu og er klám allt að fjórðungur af 

leitarbeiðnum á öllum leitarvélum Internetsins (Stewart og Szymanski, 2012; Tylka, 2015). 

Undanfarin ár hefur átt sér stað klámvæðing sem gerir það að verkum að aðgengi að klámi 

er orðið mun greiðara, en það hefur haldist í hendur við þá miklu tækniþróun sem hefur 

átt sér stað. Áður nálgaðist fólk klám eingöngu í tímaritum, keypti það á spólu eða DVD, 

eða leigði það á vídeóleigum. Í dag er auðvelt að finna klám á vefsíðum á netinu þar sem 

er hægt að horfa á það frítt. Árið 2010 voru 420 milljónir klámsíðna aðgengilegar á netinu 

og hefur það að öllum líkindum aukist undanfarin tíu ár (Anni G. Haugen og Ástrós Erla 

Benediktsdóttir, 2015). 

2.3.1 Lagarammi er varðar klám 

Ákvæði í íslenskum lögum sem varða klám er að finna í almennum hegningarlögum nr. 

19/1940 í 210. gr. laganna. Þar kemur ekki fram nein skilgreining á klámi og er ekki hægt 

að finna skilgreiningu á hugtakinu í öðrum lögum heldur. Inntak hugtaksins og hvað felst 

í því hefur breyst mikið síðan að lögin voru gerð árið 1940 í samræmi við samfélagslegar 

breytingar og opnari umræðu um kynferðismál. Hefur því reynst erfitt að gefa út eina 

lagalega skilgreiningu á hugtakinu (Þingskjal 625. 2000-2001). 

Samkvæmt fyrrnefndri löggjöf er refsivert að birta og dreifa klámi á Íslandi. Hver sá 

sem ber ábyrgð á birtingu kláms í prenti hlýtur fyrir það sektir eða fangelsisdóm í allt að 

sex mánuði. Sömu refsingu hlýtur sá sem býr til eða flytur inn í útbreiðsluskyni, selur, 

útbýtir eða á annan hátt dreifir klámritum, klámmyndum eða samskonar efni. Sömu 

refsingu varðar það að hafa slíkt efni til sýnis á opinberan hátt, svo og að efni til opinbers 

fyrirlestrar, eða leiks sem er ósiðlegur á sama hátt. Það varðar jafnframt sömu refsingu 

að láta einstaklinga yngri en 18 ára, fá klámrit, klámmyndir eða aðra samskonar hluti 

(Almenn hegningarlög nr. 19/1940). 

2.3.2 Unglingar og klámvæðingin 

Samkvæmt tölum frá Hagstofu Íslands frá árinu 2019 notuðu 100% einstaklinga á 

aldrinum 16 til 24 ára Internetið síðustu þrjá mánuði áður en könnunin var gerð (Hagstofa 

Íslands, 2019). SAFT – Samfélag, fjölskylda og tækni sem er vakningarátak um örugga og 

jákvæða tölvu- og nýmiðlanotkun barna og unglinga á Íslandi, gerði rannsókn árið 2013 á 

netnotkun íslenskra barna og unglinga (SAFT, e.d.). Rannsóknin sýndi að um 81% barna 

og unglinga í 4.–10. bekk notuðu Internetið daglega (Umboðsmaður barna, 2013). 

Undanfarin ár hefur snjallsímanotkun aukist gríðarlega mikið og hefur internetnotkun að 

miklu leyti færst yfir í þá. Fyrir komu snjallsímanna þurftu unglingar að nota tölvu foreldra 

sinna, heimilistölvuna eða tæki í skólanum til að komast á Internetið. Minna en áratug 

síðar hafa orðið stórtækar breytingar og er nú til dags hægt að tengjast Interneti næstum 

því hvar sem er (Martellozzo, Monaghan, Davidson og Adler, 2020). Er því ljóst að 

Internetnotkun unglinga er mikil en þá skortir oft rökhugsunina til að greina hættur á 

Internetinu og þau áhrif sem internetnotkun kann að hafa, sérstaklega þegar kemur að 

klámi (Behun, Owen og Reid, 2012). 

Klámnotkun unglinga hefur aukist mikið síðasta áratuginn og geta verið margvíslegar 

ástæður fyrir því. Til að mynda aukin notkun og aðgengi að tækjum sem tengd eru 

Interneti, gæði þessara tækja, aukinn möguleiki á hreyfanleika internettengdra tækja og 

að lokum aukin útbreiðsla og auðveldur aðgangur að klámi (Martellozzo, Monaghan, 

Davidson og Adler, 2020). Með komu Internetsins hefur öllum hlotist auðveldari aðgangur 

að klámi án þess að gerður sé greinarmunur á aldri áhorfenda. Hver sem er getur rekist á, 

horft á, deilt og búið til kynferðislegt efni en rannsóknir hafa sýnt gríðarlega aukningu 

klámáhorfs meðal unglinga (Behun, Owen og Reid, 2012). Það hefur verið áætlað að allt 

að 83% til 100% unglingsstráka horfi á klám og 45% til 80% unglingsstúlkna en áhorfið 

getur verið allt frá einu skipti til daglegs áhorfs (Martellozzo, Monaghan, Davidson og 

Adler, 2020).  

Í rannsókn Ástrósar Erlu Benediktsdóttir (2016) sem gerð var árið 2015 um 

kynhegðun, kynheilbrigði og klámáhorf framhaldsskólanema voru niðurstöðurnar þær að 

98,9% karla höfðu séð klám og 72,9% kvenna. Aðeins 13,9% þeirra sem svöruðu 

rannsókninni sögðust ekki hafa séð klám. Niðurstöðurnar sýndu einnig að meðalaldur 

þátttakenda þegar þeir sáu klám fyrst var 13 ára en yngsti var 5 ára. Karlar voru marktækt 

yngri eða 12 til 13 ára að meðaltali en konur voru að meðaltali 15 til 16 ára þegar þær sáu 

klám fyrst. Allflestir eða 90,6% sögðust horfa á klám á Internetinu í tölvunni og 40% á 

Internetinu í símanum. Aðeins 2,3% sáu klám í sjónvarpi og 1,9% í tímaritum (Ástrós Erla 

Benediktsdóttir, 2016). 

2.3.3 Skaðleg áhrif kláms 

Með auknu klámáhorfi unglinga undanfarin ár hafa komið fram áhyggjur af skaðlegum 

áhrifum sem það kann að hafa, sérstaklega á unga áhorfendur. Klám er mjög aðgengilegur 

vettvangur fyrir börn og unglinga til að sækja sér þekkingu en fræðslan sem þau fá þar er 

hvorki raunhæf né uppbyggjandi (Rostad, Gittins-Stone, Huntington, Rizzo, Pearlman og 

Orchowski, 2019). Það má segja að það sé bjartsýni að halda því fram að klám hafi ekki 

áhrif á hugsanir og viðhorf þeirra sem horfa á það (Dines, 2010).  

Mikill meirihluti íslenskra unglinga hefur séð klám og margir horfa á það daglega eða 

nánast daglega. Má því ætla að klám sé hluti af daglegu lífi margra unglinga hér á landi 

(Rannveig Ágústa Guðjónsdóttir og Gyða Margrét Pétursdóttir, 2017). Það sem börn og 

unglingar sjá í klámi er oft fyrsta og eina kynferðislega reynslan sem þeir hafa og byggir 

það upp væntingar hjá þeim sem eru ekki í samræmi við raunveruleikann (Rostad, Gittins-

Stone, Huntington, Rizzo, Pearlman og Orchowski, 2019). 

Áhrif klám á kynheilbrigði  

Unglingar eru á því þroskastigi þar sem það er mjög eðlilegt að þeir séu forvitnir um kynlíf 

og annað sem tengist því, en auðvelt aðgengi þeirra að klámi varpar fram spurningum um 

hvernig áhrif það getur haft á þroska þeirra (Behun, Owen og Reid, 2012). Kynverund 

unglinga og viðhorf þeirra til kynlífs verður fyrir áhrifum frá klámi (Behun, Owen og Reid; 

2012; Rostad, Gittins-Stone, Huntington, Rizzo, Pearlman og Orchowski, 2019). Það getur 

litað kynferðisleg gildi og viðhorf ungra áhorfenda sem er í mótsögn við það sem þau hafa 

lært í skólanum og af foreldrum sínum. Þetta ósamræmi getur leitt til mikillar 

kynferðislegrar óvissu meðal unglinga sem eru að ganga í gegnum kynþroska (Behun, 

Owen og Reid, 2012). Kynverund einstaklings og viðhorf hans til kynlífs ætti að mótast út 

frá persónueinkennum, vinahópi, fjölskyldu og samfélagslegum áhrifum. Þess í stað 

verður mótun kynverundar og viðhorfs unglinga til kynlífs fyrir áhrifum frá klámi, sem 

skortir alla ást, virðingu eða náin tengsl við aðra manneskju (Dines, 2010). Unglingar læra 

af því að fylgjast með kynferðislegri hegðun sem þeir sjá í klámi og upplifa að þar fái þeir 

þekkingu sem þeir öðlast ekki annars staðar (Behun, Owen og Reid, 2012).  

Nýlega hafa komið í ljós aukin kynferðisleg vandamál og minni kynlöngun meðal 

karlmanna, 40 ára og yngri. Margar rannsóknir hafa sýnt fram á að fylgni sé á milli tíðni 

klámnotkunar og örvunar- og kynferðislegra vandamála, þar á meðal ristruflanir og 

erfiðleika með að fá fullnægingu. Klámáhorf getur einnig haft neikvæð áhrif á kynlíf í 

samböndum, leitt til minni kynlöngunar og minni þarfar fyrir kynferðislega nánd. Hætta 

er á að þeir sem horfa mikið á klám sæki frekar í það til að ná kynferðislegri örvun en að 

stunda kynlíf með maka sínum. Í rannsókn frá árinu 2015 sem gerð var á 18 ára unglingum, 

sýndu niðurstöður fylgni á milli klámáhorfs og minni kynferðislegrar löngunar en á meðal 

þeirra sem horfðu á klám oftar en einu sinni í viku höfðu 16% litla kynlöngun. Til 

samanburðar var 0% meðal þeirra sem horfðu aldrei á klám sem höfðu litla kynferðislega 

löngun (Park, Wilson, Berger, Christman, Reina, Bishop og Doan, 2016). 

Áhrif kláms á kynhegðun 

Einstaklingar sem horfa á klám eru líklegri til að hafa frjálslyndari viðhorf til kynlífs. Þeir 

eru einnig líklegri til að finnast ekkert athugavert við að stunda óskuldbundið kynlíf (e. 

casual sex) með vini (Behun, Owen og Reid, 2012). Árið 2006 var gerð rannsókn á Íslandi 

á kynhegðun 16–24 ára framhaldsskólanema. Þátttakendurnir voru 10.515 talsins sem 

samsvaraði um 80% allra framhaldsskólanema á þeim tíma. Á þeim tíma var klámnotkun 

ungs fólks algeng og kom fram að um 78% drengja horfðu reglulega á klám. Um helmingur 

drengja var sammála því að það væri í lagi að stunda kynlíf án skuldbindingar þar sem 

skemmtun er megintilgangurinn. Þeir þátttakendur sem horfðu oft á klám voru líklegri til 

að hafa þetta viðhorf. Nærri fjórðungur drengja eða 22% taldi ekkert athugavert við það 

að stunda kynlíf með fleiri en einni manneskju sama kvöldið og 8% stúlkna voru sammála 

þessari fullyrðingu. Þetta viðhorf var algengara á meðal þátttakenda sem horfðu oftar á 

klám. Niðurstöður rannsóknarinnar benda til þess að klámnotkun hafi áhrif á viðhorf 

unglinga til kynlífs (Barnaverndarstofa, 2006; Ólafur Örn Bragason, 2011).  

Árið 2005 var gerð svipuð rannsókn í Svíþjóð þar sem kynlífshegðun grunnskólanema 

var rannsökuð. Stór hluti þeirra, eða 98% drengja og 76% stúlkna höfðu séð klám og 75% 

þátttakanda höfðu stundað kynlíf. Í rannsókninni kom í ljós samband á milli klámáhorfs 

og þess að stunda kynlíf með vin/vinkonu, að taka þátt í hópkynlífi, munnmökum og 

endaþarmsmökum. Stór hluti grunnskólanema eða 71% trúði því að klám hefði áhrif á 

kynhegðun jafnaldra sinna en aðeins 29% trúðu því að klám hefði áhrif á eigin kynhegðun. 

Niðurstöðurnar sýndu einnig að unglingar sem horfðu á klám í meira mæli voru yngri 

þegar þeir stunduðu kynlíf í fyrsta skipti en þeir sem horfðu minna á klám. Fleiri 

rannsóknir sýna svipaðar niðurstöður þess efnis að þeir sem horfa á klám eru líklegri til 

að stunda kynlíf sem myndi teljast áhættu- og vafasamt (Behun, Owen og Reid, 2012; 

Häggström-Nordin, Hanson og Tydén, 2005). 

Áhrif kláms á sjálfsmynd 

Unglingsárin fela í sér mismunandi þroskaverkefni þar sem einstaklingurinn er meðal 

annars að byggja upp sjálfsmynd sína. Unglingum eru oft gefin öfgakennd og stundum 

niðurlægjandi skilaboð um kynhlutverk og líkamann frá samfélaginu (Sóley S. Bender, 

Guðbjörg Edda Hermannsdóttir og Sólveig Jóhannsdóttir, 2011). Fyrir ungt fólk er engin 

nýjung að sjá kynferðislegar myndir af konum í auglýsingum og fjölmiðlum. Rannsókn sem 

gerð var í Ástralíu sýndi niðurstöður um að líkamsímynd væri ein af þremur algengustu 

kvíðaorsökunum meðal ungs fólks. Þessi kvíði er oftar en ekki afleiðing notkunar 

samfélagsmiðla og þess samanburðar sem á sér stað þegar þeir eru skoðaðir (Manning, 

2018). Ímynd kvenna sem birtist í öllum helstu fjölmiðlum og í klámi gefur þau skilaboð 

að þær séu síungar, mjóar, með fullkominn líkama, myndarlegar og kynþokkafullar. 

Niðurstöður rannsókna benda til þess að tengsl séu á milli kláms og lítils sjálfsálits kvenna 

og þá sérstaklega meðal kvenna sem eiga maka sem horfir á klám, en þær upplifa meiri 

minnimáttarkennd en þær sem eiga maka sem horfir ekki á klám. Þeim finnst þær ekki 

geta keppt við það sem maki þeirra sér í klámi (Anni G. Haugen og Ástrós Erla 

Benediktsdóttir, 2015; Stewart og Szymanski, 2012). Eins og hefur komið fram gefur klám 

óraunhæfa mynd af kynlífi sem getur gert það að verkum að karlar ætlist til þess að kynlíf 

sem þeir stunda sé í takt við það sem þeir sjá í klámi. Það getur sett mikla pressu á konur 

að líta út og haga sér eins og konur í klámi gera (Dines, 2010). Upplifun kvenna er þó sú 

að myndir af konum í klámi séu ekki í takt við raunveruleikann og mjög fáar konur líti í 

raun út eins og myndirnar sýna. Myndirnar geta haft þau áhrif að konum finnst þær ekki 

líta nægilega vel út og þær verða óánægðar með eigin líkama. Þær geta upplifað sig ljótar 

og feitar og fundist þær vera að keppast við mjóar og fallegar stelpur (Stewart og 

Szymanski, 2018). 

Það er mikilvægt að veita því athygli að klám getur einnig haft verulega neikvæð áhrif 

á líkamsímynd karlmanna. Í klámi er karlmaðurinn yfirleitt vöðvastæltur og sterklega 

byggður sem getur ýtt undir sjálfsmyndarvandamál meðal karlmanna sem horfa á klám. 

Rannsóknir hafa sýnt að tengsl eru á milli klámáhorfs karlmanna og óánægju með eigin 

líkama og vöðvastyrk (Tylka, 2015). Rannsókn Tylka (2015) leiddi í ljós að karlmenn sem 

horfðu á klám væru uppteknari af líkama sínum. Þeir væru einnig líklegri til að grípa til 

afdrifaríkra aðgerða eins og að fara á matarkúra, stunda óæskilega mikla líkamsrækt, nota 

stera eða fara í lýtaaðgerð. Kvíði vegna líkamsímyndar hefur aukist meðal karla 

undanfarna tvo áratugi sem er eflaust afleiðing kvikmynda, tímarita og auglýsinga. Í klámi 

er algengt að líkami karla sé ekki mjög sýnilegur og er honum oft lýst sem „gangandi 

getnaðarlim“. Það getur haft þær afleiðingar í för með sér að karlmenn fari að bera saman 

reðurstærð sína við reðurstærðir sem þeir sjá í klámi og upplifi mikla minnimáttarkennd 

(Manning, 2018). Karlmönnum sem eru óánægðir með eigin reðurstærð finnst það koma 

niður á frammistöðu sinni í kynlífi sem býr til óöryggi hjá þeim. Karlmenn sem þetta hefur 

veruleg áhrif á hafa verið greindir með smálimakvíða (e. small penis anxiety). Þá er þessi 

samanburður farinn að valda þeim miklum kvíða, spéhræðslu og mikilli þráhyggju þar sem 

þeir eru stanslaust að bera saman reðurstærð sína við reðurstærð annarra (Miles, Muir, 

Read, Troglia, Veale og Wylie, 2015). Rannsóknir hafa þó sýnt fram á að meðal reðurstærð 

er mun minni en meðal reðurstærð sem birtist í klámi (Manning, 2018). Er því ljóst að 

klám getur haft mjög neikvæð áhrif á sjálfsmynd karla og kvenna sem á það horfa og ekki 

síður sú klámvæðing sem hefur átt sér stað í fjölmiðlum.   

Áhrif kláms á viðhorf til marka og samþykkis 

Til þess að eiga gott kynferðislegt samband við annan einstakling er mikilvægt að geta 

talað saman á heilbrigðan og uppbyggilegan hátt um kynlíf og allt sem því tengist. 

Heilbrigð og góð tjáskipti lýsa sér þannig að báðir aðilar geta sagt hvað þeim þykir gott og 

hvar þeirra mörk liggja því þannig skapast traust þeirra á milli. Mörk eru ákveðin skilaboð 

sem einstaklingur tjáir öðrum aðila/aðilum um það hverskonar hegðun honum þykir vera 

rétt eða röng. Það á bæði við um það sem fólk segir eða hvað fólk gerir. Til þess að setja 

mörk í kynlífi er best að þekkja vel inn á eigin líkama, þarfir og langanir. Fólki þykir þó oft 

erfitt að tala við aðra um kynlíf og kynferðislegar þarfir sínar (Sóley S. Bender, Guðbjörg 

Edda Hermannsdóttir og Sólveig Jóhansdóttir, 2011). 

Klám viðheldur kynjafordómum í samfélaginu og normalíserar áreitni og ofbeldi gegn 

konum. Ánægja og fullnæging karlmanna er ávallt í brennidepli þegar klám er annarsvegar 

og virðast ánægja og þægindi kvenmannsins vera aukaatriði. Skilaboðin sem klám gefur 

um konur er að þær séu ávallt tilbúnar til þess að stunda kynlíf og séu ákafar í að gera 

hvað sem karlinn langar til að gera. Konurnar virðast ónæmar fyrir sársauka, niðurlægingu 

og því hversu skaðleg athöfnin er. Orðið „nei“ virðist ekki vera til í þeirra orðabók og allar 

þeirra þarfir og langanir endurspegla það sem karlinn vill gera (Dines, 2010). Það veldur 

áhyggjum af kynferðislegu athæfi kvenna í raunveruleikanum. Birtingarmynd kvenna í 

klámi er sú að þær einbeiti sér að því að vera kynferðislega aðlaðandi og að þjóna 

kynferðislegum óskum karlmannsins (Behun, Owen og Reid, 2012).  



29 

Dines (2010) telur að klám gefi óraunsæja mynd af kynlífi sem einkennist oft frekar af 

kynferðislegu ofbeldi heldur en kynlífi. Karlmaðurinn virðist hafa alla stjórnina sem birtist 

í ofbeldisfullu tali, líkamlegu- og kynferðislegu ofbeldi. Einhverjir myndu mögulega þræta 

fyrir það og segja að ofbeldi sé of sterkt til orða tekið. En það má þó ætla að megnið af 

kynlífi sem birtist í klámi sé hvorki eitthvað sem mætir raunverulegum kynferðislegum 

þörfum kvenna né eitthvað sem margir karlmenn myndu ætlast til frá maka sínum (Dines, 

2010).   

2.4 Kynferðisofbeldi í nánum samböndum unglinga 

Kynferðisofbeldi sem konur verða fyrir í nánum samböndum getur tekið á sig ýmsar 

myndir. Til dæmis getur verið um að ræða 1) þvingun til kynlífs, 2) kynferðislegar 

svívirðingar, 3) að vera neitað um öruggt kynlíf, 4) að vera þvingaður í vændi, 5) að vera 

þvingaður til að horfa á klám, 6) að vera þvingaður til að taka þátt í klámframleiðslu, 7) að 

vera smitaður af kynsjúkdómi, 8) að vera hindraður í brjóstagjöf og 9) óviðeigandi 

kynferðislegt tal maka um þær sjálfar, systur þeirra eða vinkonur (Ingólfur V. Gíslason, 

2008).  

Samkvæmt rannsókn Alþjóðaheilbrigðismálastofnunarinnar (e. World health 

organization, WHO) gerði sögðust 6–59% kvenna sem höfðu verið í nánu sambandi að 

maki þeirra hafi beitt þær kynferðislegu ofbeldi. WHO telur að ungur aldur sé meðal 

annars áhættuþáttur fyrir ofbeldi í nánum samböndum (World Health Organization, 

2012). Samtök um kvennaathvarf (2018) gerðu rannsókn árið 2018 þar sem konur sem 

annars vegar höfðu reynslu af ofbeldi í nánum samböndum og hins vegar höfðu ekki 

upplifað ofbeldi í nánum samböndum voru beðnar um að taka þátt. Spurningarnar snéru 

að líðan þeirra og upplifun á sambandi sínu og persónueinkennum makans. Alls tóku 326 

konur þátt í könnuninni og þar af höfðu 202 konu reynslu af ofbeldi í nánu sambandi eða 

62% þátttakenda. Meira en helmingur þeirra eða 60% af þeim sem höfðu upplifað ofbeldi 

í nánu sambandi höfðu verið beittar kynferðislegu ofbeldi af hendi maka.  

Ofbeldi í nánum samböndum unglinga er algengur og alvarlegur heilbrigðisvandi á 

heimsvísu. Á hverju ári verða um 10–20% unglinga fyrir kynferðisofbeldi í nánu sambandi 

(Shorey, Cohen, Lu, Fite, Stuart og Temple, 2017). Í rannsókn sem gerð var í 

Bandaríkjunum árið 2015 sögðust 9,6% unglinga í nánu sambandi hafa orðið fyrir 

líkamlegu ofbeldi í sambandi sínu. Fleiri þátttakendur eða 10,6% sögðust hafa orðið fyrir 

kynferðislegu ofbeldi í parsambandi (Rostad, Gittins-Stone, Huntington, Rizzo, Pearlman 

og Orchowski, 2019). Samkvæmt ársskýrslu Stígamóta (2019) voru rétt tæplega 70% 

þeirra sem leituðu til samtakanna árið 2019 beittir kynferðisofbeldi fyrir 18 ára aldur og 

23,9% voru á aldursbilinu 18–29 ára þegar kynferðisofbeldið átti sér stað. Þetta sýnir að 

um 93% þolenda sem leita til Stígamóta voru 29 ára eða yngri þegar kynferðisofbeldið átti 

sér stað. Gerandinn var maki í 11,3% tilfella og í 32,6% tilfella var gerandinn vinur eða 

kunningi en það er langstærsti gerendahópurinn.  

2.4.1 Hefndarklám 

Hefndarklám er tiltölulega nýtt vandamál sem fer vaxandi í heiminum í dag. Það flokkast 

sem stafrænt kynferðisofbeldi þar sem gerandinn er nær alltaf maki eða fyrrverandi maki. 

Hefndarklám á sér stað þegar einstaklingur uppljóstrar persónulegu kynferðislegu 

myndefni af annarri manneskju í leyfisleysi. Algengast er að hefndarklám gerist þegar 

sambandsslit eru að eiga sér stað (Bothamley og Tully, 2019). Nafnið hefndarklám er 

dregið af því að einstaklingurinn sem dreifir myndefninu gerir það oft í hefndarskyni í lok 

ástarsambands (Þingskjal nr. 145/2015-2016, Frumvarp til laga). Ásetningurinn er yfirleitt 

að valda einstaklingnum vanlíðan, niðurlægingu og óþægindum. Upphaflega er 

myndefnið tekið með samþykki þess sem er á því eða því deilt á milli aðila sem eiga í 

kynferðislegu sambandi. Þetta er gert í trúnaði sem síðan er brotinn þegar 

einstaklingurinn deilir myndefninu með öðrum eða á Internetinu án samþykkis. Slíkt 

myndefni hefur einnig verið notað til áreitni, stjórnunar og til að hóta núverandi eða 

fyrrverandi maka. Í rannsókn sem gerð var á þessu efni kom í ljós að ein af hverjum tíu 

konum hefur verið hótað af maka sínum að hann uppljóstri persónulegu myndefni af 

henni og nær 60% slíkra hótana verða að veruleika (Bothamley og Tully, 2018).  

Á Internetinu eru vefsíður sem ætlaðar eru fyrir hefndarklám þar sem karlar geta deilt 

kynferðislegum myndum af konum sem þeir eru eða hafa verið í nánu sambandi við og 

með myndunum koma fram persónulegar upplýsingar um konurnar (Bothamley og Tully, 

2018; Dymock og van der Westhuizen, 2019). Árið 2016 komu fram upplýsingar um að 

íslenskir karlmenn væru að skiptast á persónulegu myndefni af íslenskum konum á 

erlendri vefsíðu. Á vefsíðunni voru hundruð mynda af íslenskum stúlkum og voru yngstu 

þolendurnir á fjórtánda aldursári, en algengast er að bæði þolendur og gerendur 

hefndarkláms sé ungt fólk. Það er því mikilvægt að fræða ungt fólk um skaðlegar 

afleiðingar hefndarkláms (Þingskjal nr. 145/2015-2016. Frumvarp til laga).  

Líkt og á við um annars konar kynferðisofbeldi er algengt að sökinni sé komið yfir á 

brotaþolann. Þegar kemur að hefndarklámi er viðhorf fólks oft á þann veg að konan geti 

sjálfri sér um kennt að hafa tekið kynferðislegt myndefni af sér og sent á annan aðila 

(Bothamley og Tully, 2018). Birting nektarmynda án samþykkis þess sem er á myndinni 

hefur aukist mikið undanfarin ár og er mikilvægt að það sé skýrt í lögum að slíkt athæfi sé 

með öllu bannað. Það hefur þó reynst erfitt að fella slík brot undir ákvæði almennra 

hegningarlaga. Stjórnmálaflokkurinn Björt framtíð setti fram lagafrumvarp árið 2015 þar 

sem tvær breytingar voru lagðar til á þeim lögum sem falla að hefndarklámi. Flokkurinn 

lagði einnig til að alvarlegt hefndarklám myndi falla undir skilgreiningu kynferðisbrota í 

lögunum. Markmiðið með frumvarpi Bjartar framtíðar var að tryggja að sökin fyrir 

dreifingu kynferðilegs myndefnis væri þeirra sem dreifa því og fremja brotið. Flokkurinn 

taldi að nýjar lagagreinar væru skýr skilaboð til gerenda um að hefndarklám sé alvarlegt 

og varði við lög (Þingskjal nr. 145/2015-2016, Frumvarp til laga). 

2.4.2 Afleiðingar  

Afleiðingar kynferðisofbeldis í nánum samböndum eru taldar vera alvarlegri en afleiðingar 

annarskonar ofbeldis í nánum samböndum (Barter, McCarry, Berridge og Evans, 2009). 

Afleiðingarnar geta verið af ýmsum toga og haft áhrif á mismunandi þætti í lífi þolenda 

(Rannveig Ágústa Guðjónsdóttir og Gyða Margrét Pétursdóttir, 2017). Unglingar eru á 

mikilvægu tímabili þroskaferilsins sem getur orðið fyrir hindrunum ef einstaklingurinn 

upplifir kynferðisofbeldi í nánu sambandi. Sem dæmi má nefna mótun jákvæðrar 

sjálfsmyndar og líkamsímyndar (Wiklund, Malmgren-Olsson, Bengs og Öhman, 2010) 

Kynferðisofbeldi í nánum samböndum meðal unglinga getur haft gríðarlega alvarlegar 

afleiðingar fyrir þá sem fyrir því verða. Rannsóknir hafa sýnt að langtímaafleiðingar geta 

verið minni lífsgæði, brotin sjálfsmynd, erfiðleikar við að treysta, þunglyndi, kvíði, 

félagsleg einangrun, sjálfsvígshugsanir, vímuefnanotkun, átraskanir, svefnerfiðleikar, 

langvarandi verkir og áfallastreituröskun. Rannsóknir hafa einnig sýnt fram á auknar líkur 

á brotthvarfi úr skóla og verri námsárangur þeirra sem hafa þurft að upplifa 

kynferðisofbeldi í nánu sambandi (Rannveig Ágústa Guðjónsdóttir og Gyða Margrét 

Pétursdóttir, 2017; Wiklund, Malmgren-Olsson, Bengs og Öhman, 2010). 

Í rannsókn Rannveigar Ágústu Guðjónsdóttur og Gyðu Margrétar Pétursdóttur (2017) 

um reynslu kvenna af kynferðisofeldi í nánu sambandi á unglingsárum kom fram að allir 

viðmælendur rannsóknarinnar höfðu upplifað andlegt þrot af einhverri gerð. Í því fólst 

taugaáfall, sjálfsvígstilraunir, kvíðaköst, áfengis- og fíkniefnaneysla eða átröskun. Allir 

viðmælendurnir lýstu því hvernig kynferðisofbeldið hafði haft áhrif á skólagöngu þeirra. 

Stúlkurnar einangruðu sig allar félagslega á meðan þær voru í sambandinu sem gerði 

skólagönguna erfiða. Helmingur viðmælenda hætti í skóla í kjölfarið. 

Mörgum stúlkum finnst þær ábyrgar fyrir því að kynferðislegum þörfum kærasta 

þeirra sé mætt og upplifa þær því sektarkennd og að þær séu ósanngjarnar ef þær neita 

þeim um kynlíf. Þetta gerir það að verkum að þær gefa eftir og gefa þvingað samþykki. 

Kynferðisleg pressa og þvingun geta haft alvarlegar langtíma afleiðingar í för með sér fyrir 

stúlkuna, rétt eins og kynlíf sem er þvingað með líkamsafli (Barter, McCarry, Berridge og 

Evans, 2009). 

2.4.3 Kynferðisofbeldi í nánum samböndum sem afleiðing kláms 

Með auknu aðgengi að klámfengnu efni á Internetinu hafa vaknað áhyggjur af skaðlegum 

áhrifum sem það kann að hafa á unga og reynslulausa áhorfendur. Klám sem er 

aðgengilegt á netinu er oft mjög gróft og ofbeldisfullt sem getur haft gríðarlega neikvæð 

áhrif á unga áhorfendur. Það sýnir oft niðrandi mynd af konum þar sem þær eru smánaðar 

og hlutgerðar, sem ýtir undir skaðlega kynferðislega hegðun og ofbeldi gagnvart þeim 

(Lovísa Arnardóttr, 2011; Rostad, Gittins-Stone, Huntington, Rizzo, Pearlman og 

Orchowski, 2019). 

Áhorfendur kláms eru í miklum mæli gagnkynhneigðir karlmenn og er reynt eftir 

fremsta megni að höfða til þeirra. Líkt og áður hefur komið fram er algengt í klámi að 

engin virðing sé borin fyrir konunni og virðist hennar hlutverk eingöngu snúast um að 

fullnægja karlmanninum. Sem dæmi veitir hún munnmök, hlýtur endaþarmsmök, tekur 

þátt í hópkynlífi og stundar kynlíf í gegnum kynfæri og endaþarm samtímis. Árásargirni 

karlsins í garð konunnar er í sívaxandi mæli til staðar í klámi. Í vinsælustu 

klámmyndböndunum er algengt að sjá andlegt og/eða kynferðislegt ofbeldi þar sem 

konan er fórnarlamb og sýnir hún því afar sjaldan neikvæð viðbrögð (Stewart og 

Szymanski, 2012). Þegar vinsælustu klámmyndirnar eru skoðaðar kemur í ljós að 88% 

þeirra innihalda atriði þar sem má sjá líkamlegt ofbeldi. Sem dæmi má nefna flengingar, 

kyrkingar, kinnhesta og athæfi þar sem annar aðilinn kúgast. Munnlegt ofbeldi (e. verbal 

abuse) kom fram í 49% klámmynda og birtist það oftast í því að konan er kölluð ljótum 

nöfnum eins og „tík“ eða „hóra“. Karlar beittu ofbeldinu í 70% tilfella á meðan konur voru 

fórnarlömb í 94% tilfella (Dines, 2016). 

Þegar unglingar eru í fyrsta skipti að byrja í nánum samböndum er skiljanlegt að þeir 

geri sér ekki endilega grein fyrir því hvað telst vera „eðlileg“ hegðun í sambandi (Kristín 

Dýrfjörð, Þórður Kristinsson og Berglind Rós Magnúsdóttir, 2013). Hætta er á að unglingar 

sem horfa á klám sem inniheldur ofbeldi verði fyrir áhrifum af því og þrói með sér þær 

hugmyndir að svona sé raunveruleikinn. Sérstaklega er það áhyggjuefni að þetta byggi 

upp óraunhæfar væntingar ungra og reynslulausra áhorfanda til kynlífs og raunverulegra 

ástarsambanda (Behun, Owen og Reid, 2012; Rostad, Gittins-Stone, Huntington, Rizzo, 

Pearlman og Orchowski, 2019; Tylka, 2015). Nýleg rannsókn sem gerð var á unglingum í 

Bandaríkjunum sýndi þær niðurstöður að 51% þeirra sem tóku þátt höfðu verið spurðir af 

einstaklingi sem þeir voru í nánu sambandi við hvort þeir vildu horfa á klám með þeim. 

Næstum helmingur eða 44% þeirra höfðu verið spurðir hvort þeir vildu leika eftir eitthvað 

sem einstaklingurinn sem þeir voru í nánu sambandi með hafði séð í klámi. Er það mikið 

áhyggjuefni þar sem stór hluti af klámi er mjög grófur (Rostad, Gittins-Stone, Huntington, 

Rizzo, Pearlman og Orchowski, 2019).  

Þegar tengslin á milli klámáhorfs og ofbeldis eru skoðuð er niðurstaðan almennt sú 

að tenging sé þar á milli (Lovísa Arnardóttir, 2011; Rostad, Gittins-Stone, Huntington, 

Rizzo, Pearlman og Orchowski, 2019). Niðurstöður erlendrar rannsóknar sýna að 

einstaklingar sem kjósa að horfa á gróft klám eru sex sinnum líklegri til að sýna 

ofbeldisfulla hegðun í kynlífi (Behun, Owen og Reid, 2012; Romito og Beltramini, 2015). 

Þeir einstaklingar sem horfa á klám sem inniheldur niðrandi ímynd kvenna eru líklegri til 

að sýna styðjandi viðhorf til kynferðisofbeldis (Romito og Beltramini, 2015). Þetta er í takt 

við kenningu Bandura (1977) um herminám. Unglingar sem horfa á gróft klám sjá þar 

ákveðna hegðun sem felur í sér gróft kynlíf þar sem konan virðist vera að njóta sín og 

herma þeir eftir því.  

Árið 2019 var gerð rannsókn á unglingum í Bandaríkjunum. Í ljós kom að 62,4% 

einstaklinga sögðust hafa verið í nánu sambandi síðastliðið ár. Af þeim voru 15,5% sem 

höfðu orðið fyrir líkamlegu ofbeldi í því sambandi og 14,8% sögðust hafa beitt líkamlegu 

ofbeldi. Hærra hlutfall eða 15,7% hafði orðið fyrir kynferðislegu ofbeldi í því sambandi og 

7,8% höfðu beitt kynferðislegu ofbeldi í því sambandi. Niðurstöðurnar sýndu einnig að 

21,9% unglinga svöruðu því játandi að hafa horft á gróft klám sem innihélt ofbeldisfulla 

hegðun en þar af voru strákar 29,2% en stelpur 16%. Niðurstöðurnar voru þær að drengir 

sem horfðu á gróft klám voru tvisvar til þrisvar sinnum líklegri til að hafa beitt 

kynferðislegu ofbeldi. Stúlkur sem horfðu á gróft klám voru um 1,5 sinnum líklegri til að 

beita hótunum í nánu sambandi heldur en þær sem svöruðu því neitandi að hafa horft á 

gróft klám (Rostad, Gittins-Stone, Huntington, Rizzo, Pearlman og Orchowski, 2019). 

2.5 Kynfræðsla 

Kynfræðsla felur í sér allt sem kemur að því að móta líffræðilegar, félagslegar og sálræna 

hliðar kynverundar einstaklinga og stuðla að kynheilbrigði þeirra. Mótun kynverundar er 

ferli sem á sér stað í gegnum allt æviskeiðið. Kynfræðsla miðar að kynferðisþroska, 

frjósemisheilbrigði, nánum samböndum, ást, nánd, líkamsímynd og kyngervi (Jóna 

Ingibjörg Jónsdóttir, 2009). Við erum öll kynverur sem upplifum kynferðislegar tilfinningar 

og verðum öll kynferðislega virk á einhverjum tímapunkti. Það eru margar hliðar á kynlífi 

sem er mikilvægt að átta sig á. Með markvissri fræðslu er ætlunin að einstaklingur öðlist 

mikilvæga þekkingu til að geta tekið skynsamar ákvarðanir þegar kemur að kynlífi og taki 

ábyrgð á því sem hann gerir. Einstaklingurinn ætti einnig að öðlast færni til að geta haft 

jákvæð samskipti við þann sem hann stundar kynlíf með og setja sér mörk. Hann þarf 

einnig að geta áttað sig á hættum og afleiðingum sem kynlíf kann að hafa í för með sér og 

kunna leiðir til að koma í veg fyrir þær (Sóley S. Bender, 2012).  

Kynfræðsla getur bæði verið með formlegum og óformlegum hætti. Með formlegum 

hætti er átt við þá fræðslu sem fram fer í skólum og í forvarnarstarfi. Sú fræðsla ætti að 

byrja snemma á æviskeiðinu en hún skal ávalt vera í samræmi við aldur og þroska þeirra 

sem fá hana. Markmiðið með formlegri kynfræðslu er að stuðla að jákvæðum viðhorfum 

til kynverundar. Óformleg kynfræðsla felur í sér þátt foreldra, vina, fjölmiðla og 

Internetsins (Jóna Ingibjörg Jónsdóttir, 2009). Skólakerfið er mikilvægt þegar kemur að 

kynfræðslu vegna þess að þar er hægt að ná til allra barna og unglinga og hægt að miða 

fræðsluna út frá þroskastigi nemenda hverju sinni (Embætti landlæknis, 2019).  

2.5.1 Kynfræðsla á Íslandi 

Samkvæmt íslenskum lögum er kynfræðsla lögboðin og er það hlutverk skóla- og 

heilbrigðisyfirvalda að sjá um kynfræðslu og forvarnir. Í lögum um ráðgjöf og fræðslu 

varðandi kynlíf og barneignir nr. 25/1975 segir að fræðsluyfirvöld skuli í samvinnu við 

skólayfirlækni veita fræðslu um kynlíf og siðfræði kynlífs á skyldunámsstigi í skólum 

landsins (Jóna Ingibjörg Jónsdóttir, 2009). Í aðalnámskrá grunnskóla er á óljósan hátt 

fjallað um fyrirkomulag kynfræðslu í skólum hér á landi. Hún er ekki nefnd sérstaklega en 

fjallað er um að skólar skuli leggja áherslu á að skapa heilsueflandi umhverfi og er þar 

meðal annars átt við kynheilbrigði og jákvæða sjálfsmynd. Við lok 7. bekkjar eiga 

nemendur að geta sagt frá þeim breytingum sem verða á kynþroskaaldri og að þeir geri 

sér grein fyrir mikilvægi gagnkvæmrar virðingar í samskiptum kynjanna. Í lok 10. bekkjar 

eiga nemendur að þekkja hvað felst í ábyrgri kynhegðun. Í aðalnámskrá grunnskóla er 

einnig fjallað um að skólastjórnendur, kennarar og annað starfsfólk skuli afla sér 

þekkingar um heilsutengdar forvarnir og hvað felst í þeim. Starfsfólk skal einnig kynna sér 

hvaða þættir hafa áhrif á heilbrigða lífshætti nemenda (Mennta- og 

menningarmálaráðuneytið, 2015a). Líkt og í aðalnámskrá grunnskólans kemur fram í 

aðalnámskrá framhaldsskóla að stuðla skuli að heilsueflandi umhverfi. Þar eru 

margvíslegir þættir þroska og heilbrigðis teknir fram sem leggja meðal annars áherslu á 

kynheilbrigði og jákvæða sjálfsmynd. Ekkert er fjallað um kynfræðslu eða annarskonar 

fræðslu um kynheilbrigði í námskránni (Mennta- og menningarmálaráðuneytið, 2015b). 

Kynfræðsla í framhaldsskólum er þó mikilvæg en á þeim aldri fer fólk oft að prófa sig 

áfram í kynlífi (Sóley S. Bender, Guðbjörg Edda Hermannsdóttir og Sólveig Jóhannsdóttir, 

2011). 

Kynfræðsla á að hefjast í grunnskóla samkvæmt aðalnámskránni en ekkert kemur 

fram um hvenær beri að hefja  hana eða hver á að sjá um hana. Algengast er að kennarar, 

hjúkrunarfræðingar eða utanaðkomandi aðilar sjá að mestu um fræðsluna. Það er 

misjafnt hversu vel kennarar eru hæfir til að veita slíka fræðslu og er því oft gott að fá 

utanaðkomandi aðila til þess að veita hana. Það á þó ekki að koma í staðin fyrir þá fræðslu 

sem skólinn á að veita heldur samhliða henni (Lovísa Arnardóttir, 2011). Það er krefjandi 

verkefni fyrir kennara að sjá um kynfræðslu. Kennsluefnið er mörgum viðkvæmt en 

jafnframt mjög mikilvægt. Kennarinn þarf að afla sér góðrar þekkingar um málefnið og 

auk þess þarf hann vera meðvitaður um eigin viðhorf til kynlífs og kynhegðunar. 

Kennarinn þarf einnig að hafa í huga að nemendur hafi mismikla reynslu á þessu sviði 

(Sóley S. Bender, Guðbjörg Edda Hermannsdóttir og Sólveig Jóhannsdóttir, 2011).  

Gerð var rannsókn hér á landi árið 2008 á 16 ára unglingum um kynlífstengt efni. 

Langflestum eða 97% þátttakenda fannst að kynfræðsla ætti að byrja í 8. bekk eða fyrr. 

Unglingum þótti mikilvægt að í fræðslunni yrði komið inn á klám og hvað teldist vera 

eðlilegt í kynlífi (Kolbrún Gunnarsdóttir, Reynir Tómas Geirsson, Eyjólfur Þorkelsson, Jón 

Þorkell Einarsson, Ragnar Freyr Ingvarsson og Sigurbjörg Bragadóttir, 2008). 

Á vormánuðum þessa árs, 2020, setti mennta- og menningarmálaráðherra af stað 

aðgerðaráætlun þar sem var meðal annars fjallað um að gera þyrfti mat á áhrifum sem 

aðgengi barna og ungmenna að klámi gæti haft. Í september 2020 hófu unglingar að 

senda pósta á netfang mennta- og menningarmálaráðherra þar sem að þeir óskuðu eftir 

bættri kynfræðslu í grunn- og framhaldsskóla. Í kjölfar þess ákvað mennta- og 

menningarmálaráðherra að stofnaður yrði starfshópur sem fengi það hlutverk að  leggja 

mat á framkvæmd kynfræðslu í skólum. Hópnum er svo ætlað að skila inn tillögu að því 

hvernig er hægt að bæta kynfræðslu (Stjórnarráð Íslands, 2020). 

2.5.2 Fræðslusamtök á Íslandi 

Menntamálastofnun 

Þáverandi Námsgagnastofnun sem síðar varð hluti af menntamálastofnun, gaf út efni sem 

ætlað er til kynfræðslu í grunnskólum og uppfyllir skilyrði aðalnámskrár. Árið 2007 stóð 

stofnunin fyrir útgáfu á kennsluefninu „Um stelpur og stráka“ sem fjallar um kynþroska, 

ást og kynlíf, kynheilbrigði og barneignir (Námsgagnastofnun, 2007). 

Námsgagnastofnunin hélt einnig uppi vefsíðunum „kynfræðslutorgið“ og 

„kynfræðsluvefurinn“ sem Menntamálastofnun gerir nú. Á kynfræðslutorginu er vefur 

sem er ætlaður fyrir kennara en þar er að finna bókina „Um stelpur og stráka“, 

foreldrabæklinga auk upplýsinga um kynlíf, kynsjúkdóma og getnaðarvarnir 

(Námsgagnastofnun, 2008a). Á kynfræðsluvefnum eru hægt að finna upplýsingar um 

kynþroska, líkamann, barneignir, kynlíf, getnaðarvarnir og kynheilbrigði 

(Námsgagnastofnun, 2008b). 

Fræðslusamtök um kynlíf og barneignir 

Fræðslusamtök um kynlíf og barneignir (FKB) voru stofnuð á Íslandi árið 1992. Samtökin 

hafa það að markmiði að stuðla að kynheilbrigði ungs fólks með góðri fræðslu og ráðgjöf. 

Reglulega bárust beiðnir til samtakanna um kynfræðslu í skólum og annars staðar en 

sérstaklega virtist vera þörf á kynfræðslu fyrir ungmenni á aldrinum 16 til 20 ára. Árið 

2011 gáfu þær Sólveig S. Bender hjúkrunarfræðingur, Guðbjörg Edda Hermannsdóttir, 

félagsráðgjafi og uppeldis- og menntunarfræðingur, og Sólveig Jóhannsdóttir ljósmóðir út 

kynfræðsluefnið „Ungt fólk og kynlíf“ sem ætlað er til kynfræðslu á framhaldsskólastigi. 

Markmiðið með efninu er meðal annars að stuðla að kynheilbrigði ungs fólks, efla skilning 

á heilbrigðu kynferðislegu sambandi, stuðla að gagnkvæmri virðingu í kynferðislegum 

samböndum og stuðla að jákvæðum tjáskiptum (Sóley S. Bender, Guðbjörg Edda 

Hermannsdóttir og Sólveig Jóhannsdóttir, 2011).  

Efnið er byggt á bæði íslenskum og erlendum rannsóknum um kynfræðslu og 

kynhegðun auk eigin reynslu höfundanna af því að vinna með ungu fólki á 

kynheilbrigðissviði. Efnið hentar vel til að kenna í lífsleikniáföngum á framhaldsskólastigi, 

en það er ætlað sem stuðningur fyrir framhaldsskólakennara en er ekki skyldunámsefni 

(Sóley S. Bender, Guðbjörg Edda Hermannsdóttir og Sólveig Jóhannsdóttir, 2011). 

Ástráður 

Ástráður er kynfræðslufélag  sem var stofnað árið 2000 og er það skipað af læknanemum 

við Háskóla Íslands. Undanfarin ár hefur Ástráður heimsótt grunn- og framhaldsskóla 

landsins og félagsmiðstöðvar. Þar fá ungmenni fræðslu um kynlíf, kynheilbrigði, 

kynsjúkdóma, getnaðarvarnir og annað tengt því (Ástráður, e.d.). 

Stígamót 

Stígamót eru grasrótarsamtök sem berjast gegn kynferðisofbeldi og koma einstaklingum 

sem hafa verið beittir kynferðisofbeldi til hjálpar. Sjúkást er fræðslu- og forvarnarverkefni 

sem er á vegum Stígamóta og fjallar um kynbundið ofbeldi og áreiti í samböndum 

ungmenna. Markmiðið með átakinu er að fræða ungt fólk um mörk og samþykki og eyða 

þannig kynbundnu ofbeldi úr íslensku samfélagi. Í fræðslunni er lögð áhersla á að kenna 

ungmennum muninn á heilbrigðum, óheilbrigðum og ofbeldisfullum samböndum auk 

þess að ungt fólk öðlist þekkingu til að taka ábyrga afstöðu til kláms og kynlífs. Markhópur 

fræðslunnar eru ungmenni á aldrinum 13 til 20 ára (Stígamót, 2019). Árið 2019 voru 

Stígamót í samstarfi við Samfés og gerðu þau það að skilyrði að öll ungmenni, um það bil 

4500, sem áttu miða á árlegt ball Samfés þyrftu að hafa fengið fræðslu frá Sjúkást 

(Stígamót, 2019). Starfsfólk Stígamóta býður upp á að koma með fræðslu í efri bekki 

grunnskóla og í framhaldsskóla. Þau bjóða einnig upp á fræðslu fyrir foreldra og 

einstaklinga sem starfa með ungmennum á aldrinum 13 til 20 ára, til dæmis í æskulýðs-, 

íþrótta- eða skólastarfi.   

Stígamót halda uppi vefsíðu fyrir forvarnarverkefnið þar sem fólk getur nálgast ýmsar 

auðlesnar og mikilvægar upplýsingar um sambönd ungs fólks. Þar eru upplýsingar um 

kynlíf, klám, birtingarmyndir ofbeldis og einkenni heilbrigðra- og óheilbrigðra sambanda. 

Auk þess er að finna þar upplýsingar um jafnrétti og femínisma (Sjúkást, e.d.). 

2.5.3 Fræðsla um klám  

Hugmyndir unglinga til kynlífs myndast oft út frá óformlegri kynfræðslu og þá sérstaklega 

klámi. Mjög stór hluti unglinga horfir á klám og má því ætla að mikilvægt sé að þeir fái 

góða kynfræðslu um klám og að það sem þeir sjá þar sé ekki það sem myndi telst til 

eðlilegs kynlífs (Anni G. Haugen og Ástrós Erla Benediktsdóttir, 2015). Mikilvægt er að 

fræðsla um klám sé höfð sem hluti af námsskránni og að kennarar og foreldrar ræði það 

á gagnrýninn- og viðeigandi hátt við börn og unglinga. Efnið getur haft skaðleg áhrif sem 

birtist meðal annars í kynferðislegri áreitni og ofbeldi í nánum samböndum unglinga 

(Dines, 2016). Þar sem tengsl finnast á milli kláms og ofbeldis í nánum samböndum meðal 

unglinga er mjög mikilvægt að unglingar hljóti viðeigandi fræðslu um heilbrigða 

kynferðislega hegðun og heilbrigð sambönd (Rostad, Gittins-Stone, Huntington, Rizzo, 

Pearlman og Orchowski, 2019). Það getur haft í för með sér langvarandi afleiðingar ef 

unglingum er ekki gerð grein fyrir muninum á klámi og heilbrigðu kynlífi (Dines, 2016).  

Eins og  áður hefur komið fram er ómögulegt að ætlast til þess að ungir áhorfendur 

kláms geri sér grein fyrir muninum á því og heilbrigðum kynferðislegum athöfnum. Í klámi 

læra þeir gildi og viðhorf sem eru ólík því sem þeir ættu að vera að læra í skóla og frá 

foreldrum. Því er mikilvægt að sú fræðsla sé til staðar svo að hún komi til móts við það 

sem þeir sjá og læra í klámi (Peter og Valkenburg, 2008). Líkt og hefur komið fram geta 

unglingar sem eru að stíga sín fyrstu skref í nánum samböndum haft óraunhæfar 

væntingar og jafnvel ofbeldisfullar hugmyndir um kynlíf eftir að hafa horft á klám. Því er 

ljóst að fræðsla og umræða í skólum um klám, náin samskipti kynjanna, kynlíf og virðingu 

er nauðsynleg (Kristín Dýrfjörð, Þórður Kristinsson og Berglind Rós Magnúsdóttir, 2013). 

Fræðsla er mikilvæg þar sem meginmarkmiðið er að veita unglingum möguleika á að móta 

jákvæða sjálfsmynd og heilbrigð viðhorf til kynlífs og kláms (Anni G. Haugen og Ástrós Erla 

Benediktsdóttir, 2015).  

Niðurstöður rannsóknar Rannveigar Ágústu Guðjónsdóttur og Gyðu Margrétar 

Pétursdóttur (2017) sýndu niðurstöður að skortur á kynfræðslu gerir unglingsstúlkur 

berskjaldaðari fyrir kynferðisofbeldi í nánum samböndum og að mikilvægt er að sú 

fræðsla byrji fyrr en venjan er. Kynfræðsla er mikilvæg forvörn gegn kynferðisofbeldi í 

nánum samböndum unglinga og ætti markmið hennar meðal annars að vera að kenna 

drengjum að beita aldrei þrýstingi eða annars konar ofbeldi til að fá sínu fram. Auk þess 

er mikilvægt að sýna unglingsstúlkum stuðning við að setja sér mörk og þekkja vel inn á 

þau. 

Sérfræðingar á sviði kynfræðslu eru sammála um það að hún beri mestan árangur ef 

hún byrjar áður en einstaklingar stunda sínar fyrstu samfarir (Jóna Ingibjörg Jónsdóttir, 

2009). Kynfræðsla byrjar ekki snemma í samanburði við aðrar námsgreinar sem byrjað er 

að kenna börnum þegar þau eru ung, eins og stærðfræði og bókmenntir, þar sem þekking 

og færni barna eykst með áframhaldandi námi í gegnum skólagönguna. Viðeigandi 

upplýsingar um heilbrigð sambönd og ofbeldi getur verið kynnt fyrir börnum snemma þar 

sem fræðslan verður meiri og ýtarlegri eftir því sem þau verða eldri og hafa þroska til. Fá 

þau þannig tækifæri til að öðlast betri þekkingu og færni á meðan þau eru að þroskast 

(Zurbriggen, 2009).  

Þegar talað er um klám við unglinga er mikilvægt að hafa í huga að umræðan getur 

vakið upp tilfinningar eins og sektarkennd og skömm, auk þess getur slík umræða kallað 

fram vondar minningar fyrir þá sem hafa upplifað kynferðisofbeldi. Gott er að skapa 

öruggt umhverfi og gera þeim grein fyrir því að ekki er ætlast til þess að unglingarnir 

uppljóstri persónulegum upplýsingum um sig og að ætlunin sé ekki að láta þá upplifa 

skömm eða óþægindi. Það er fullkomlega eðlilegt að unglingar séu forvitnir um kynverund 

og kynlíf en markmiðið með fræðslunni er að stuðla að gagnrýnni hugsun meðal unglinga 

og að gera þeim grein fyrir því að klám sé ekki góð kynfræðsla og endurspegli ekki 

raunveruleikann (Manning, 2018).  

2.5.4 Samantekt og rannsóknarspurningar 

Eins og komið hefur fram í þessari fræðilegu umfjöllun hér að ofan, getur klám haft afar 

neikvæð áhrif á unga áhorfendur þess á ýmsum sviðum. Ljóst er að kynfræðsla er 

mikilvæg forvörn þegar kemur að kynhegðun unglinga. En með góðri kynfræðslu, sem 

inniheldur fræðslu um klám og kynferðisofbeldi, ættu börn og unglingar að geta myndað 

sér upplýsta afstöðu til kláms. Markmið þessarar rannsóknar var að skoða sambandið á 

milli klámáhorfs framhaldsskólanema og kynferðisofbeldis í nánum samböndum meðal 

ungmenna auk þess að skoða fræðsluþarfir ungmenna um klám og áhrif þess. Var því 

leitast við að svara eftirfarandi rannsóknarspurningum: 1) Hefur klám áhrif á 

kynferðisofbeldi í nánum samböndum meðal unglinga? 2) Hverjar eru fræðsluþarfir 

unglinga um skaðleg áhrif kláms?   

3 Aðferð 
Í þessum kafla verður sagt frá þeirri rannsóknaraðferð sem notuð var við í framkvæmd 

rannsóknarinnar. Fyrst verður greint frá því rannsóknarsniði sem notað var. Síðan verður 

fjallað um framkvæmd rannsóknarinnar. Því næst verður greint frá þeim mælitækjum 

sem notuð voru í rannsókninni. Síðan verður fjallað um þátttakendur rannsóknarinnar og 

valið á þeim. Verður svo farið yfir hvernig úrvinnslu gagnanna var háttað og að lokum 

fjallað um siðferðileg álitamál. 

3.1 Rannsóknarsnið 

Notast er við tvær rannsóknaraðferðir í félagsvísindum, megindlegar- og eigindlegar 

aðferðir. Í þessari rannsókn var markmiðið að rannsaka tengsl á milli klámáhorfs og 

kynferðisofbeldis auk þess að skoða fræðsluþarfir unglinga um klám. Ákveðið var að 

notast við megindlegar rannsóknaraðferðir til að rannsaka það en sú aðferð gerir manni 

kleift að fá fram yfirlit yfir veruleikann og gera alls kyns samanburði sem ekki er hægt að 

gera með eigindlegri rannsóknaraðferð (Sigurlína Davíðsdóttir, 2016). 

Með megindlegri rannsóknaraðferð er hægt að safna upplýsingum um stóran hóp 

þátttakenda í tölulegu formi og á kerfisbundinn- og hlutlægan hátt. Tölfræðilegum 

aðferðum er síðan beitt til að setja gögnin fram og túlka þau. Eru niðurstöður svo nýttar 

til að sanna eða afsanna ákveðna tilgátu sem sett er fram í byrjun rannsóknarferlisins. 

Megindlegar aðferðir gera rannsakendum kleift að fá fram yfirlit yfir alls kyns samanburði 

og upplýsingar á borð við fjölda, samband, algengi, hlutfall og mun milli mismunandi þátta 

eða breyta. Rannsakandi getur þá dregið ályktanir um stærri hóp út frá þeim niðurstöðum 

sem hann fær um minni hóp (Ragnheiður Harpa Arnarsdóttir, 2016). 

3.2 Framkvæmd 

Framkvæmd rannsóknarinnar hófst í maí 2020 þegar rannsakandi hóf að undirbúa 

rannsóknaráætlun. Við gerð hennar var umfjöllunarefni verkefnisins mótað, markmiðið 

og rannsóknarspurning sett fram en auk þess var tekin ákvörðun um hvaða 

rannsóknaraðferðir yrðu notaðar. Í maí aflaði rannsakandi sér upplýsinga um það hvort 

leyfi þyrfti frá Persónuvernd og/eða Vísindasiðanefnd fyrir rannsókninni, en svo var ekki. 

Í ágúst og september 2020 hóf rannsakandi að afla sér þekkingar um rannsóknarefnið 

og skrifa fræðilegan kafla. Rannsakandi byggði svo meðal annars á þeirri þekkingu þegar 

hann vann spurningalista rannsóknarinnar (Viðauki 1). Í september var hafist handa við 

að finna þátttakendur fyrir rannóknina, 18 ára og eldri framhaldsskólanema. Til að finna 

þátttakendur var notast við lista mennta- og menningarmálaráðuneytisins yfir 

framhaldsskóla og voru skólarnir 29 talsins (Mennta- og menningarmálaráðuneytið, e.d.). 

Farið var á heimasíðu hvers skóla fyrir sig og tölvupóstfang skólanna fundið. Rannsakandi 

sendi tölvupóst á alla skólana og óskaði eftir upplýsingum um fjölda nemenda við skólann 

sem voru 18 ára og eldri. Haft var samband símleiðis við þá skóla sem svöruðu ekki 

tölvupósti til að ganga á eftir svörum. Nemendafjöldi var mjög misjafn milli skóla en hann 

var allt frá 41 nemanda til 785 nemenda. Þegar fjöldi nemenda við hvern skóla var lagður 

saman kom í ljós að þýðið samanstóð af um 7.947 nemendum.  

Til þess að úrtaksvalið væri tilviljunarkennt var hverjum og einum nemanda gefið 

númer. Þá var notast við vefsíðuna random.org til að fá sex tilviljunarkennd númer frá 1 

upp í 7947. Í kjölfarið voru þau númer sem upp komu fundin á listanum yfir nemendurna 

og sá skóli sem nemandinn var listaður fyrir varð fyrir valinu. Úrtakið innihélt þannig 

eftirfarandi skóla: 1) Fjölbrautaskóli Suðurlands, 2) Fjölbrautaskólinn Ármúla, 3) 

Fjölbrautaskólinn í Breiðholti, 4) Flensborgarskóli, 5) Framhaldsskólinn í Vestmannaeyjum 

og 6) Menntaskólinn í Hamrahlíð. Í kjölfarið var kynningarbréf (Viðauki 2) sent á netfang 

skólameistara skólanna. Í bréfinu var rannsóknin kynnt og óskað eftir samþykki fyrir 

þátttöku skólans. Markmiðið með kynningarbréfi er að kynna rannsóknina fyrir 

mögulegum þátttakendum hennar og er mikilvægt  að ná að sannfæra þá um að taka þátt 

í rannsókninni (Grétar Þór Eyþórsson, 2016). Fimm skólar gáfu samþykki fyrir þátttöku 

sinni í rannsókninni. Framhaldsskólinn í Vestmannaeyjum samþykkti ekki þátttöku og var 

ástæðan fyrir því sú að þau væru ekki vön að senda kannanir á nemendur sína frá 

utanaðkomandi aðilum og var ekki vilji til þess að skapa fordæmi fyrir því. Úrtakið 

samanstóð því af 2.693 18 ára og eldri framhaldsskólanemum frá fimm skólum.  

Í kjölfarið var spurningalistinn sendur í tölvupósti á nemendur ásamt kynningu á 

rannsókninni. Í kynningunni var fjallað um tilgang og eðli rannsóknarinnar auk þess sem 

tekið var fram að nafnleysis yrði gætt og að rannsóknin yrði órekjanleg. Þannig var gengið 

úr skugga um að þegar þátttakendur svöruðu listanum væru þeir að gefa upplýst 

samþykki fyrir þátttöku sinni.  

Upphaflega var lagt upp með að rannsakandi færi í skólana og leggði spurningalistann 

fyrir nemendur en með þeim hætti hefði verið hægt að hafa úrtakið úr hverjum skóla 

minna og tryggja þannig hærra svarhlutfall. Vegna Covid-19 faraldursins  var fjarkennsla í 

framhaldsskólum á þeim tíma sem rannsóknin fór fram og því var því ekki hægt að fara í 

skólana og hitta nemendur að þessu sinni.  

3.3 Mælitæki 

Gögnum rannsóknarinnar var safnað með spurningalista en með þeim hætti er hægt að 

afla upplýsinga um þekkingu, tilfinningar, viðhorf, skoðanir og/eða aðferðir. Kostir og 

styrkleikar þess að notast við spurningalista eru meðal annars fjölbreytileiki í uppbyggingu 

þeirra og fyrirlögn auk þess sem að með notkun þeirra er hægt að gæta algjörar 

nafnleyndar (Sigríður Halldórsdóttir og Ragnheiður Harpa Arnardótttir, 2016). 

Lagt var upp með að rannsókn þessi yrði með svipuðu sniði og rannsókn Ástrósar Erlu 

Benediktsdóttur (2016) sem gerð var undir leiðsögn Freydísar Jónu Freysteinsdóttur. 

Rannsókn hennar fjallaði um kynhegðun, kynheilbrigði og klámáhorf 

framhaldsskólanema. Þessi rannsókn byggir á þeirri rannsókn með viðbættum áherslum 

á kynferðisofbeldi í nánum samböndum og kynfræðslu. 

Við uppsetningu spurningalistans var spurningalistinn sem notaður hafði verið í 

rannsókn Ástrósar Erlu Benediktsdóttur (2016) notaður til fyrirmyndar. Þá notaðist Ástrós 

við spurningar úr lista Kathleen Hare úr rannsókn hennar um kynheilbrigði og klámáhorf 

unglinga. Fékk rannsakandi leyfi frá Kathleen Hare fyrir því að notast yrði við 

spurningarnar hennar í þessari rannsókn. Í rannsókn sinni var Kathleen að skoða sex þætti 

en þeir voru: 1) þekking á kynlífi, 2) kynhegðun, 3) viðhorf til kynlífs, 4) kynlífsfélaga, 5) 

viðhorf til kynhneigðar og 6) kynheilbrigði. Kathleen notaðist við blandaðar aðferðir í sinni 

rannsókn en hún var með eigindlegan spurningalistavísi sem innihélt tíu spurningar og svo 

var hún með megindlegan spurningalista sem hún lagði fyrir þátttakendur (Hare, 2013). 

Spurningar úr rannsókn Freydísar Jónu Freysteinsdóttur, Sigurgríms Skúlasonar og David 

Knox (2014) voru einnig notaðar í rannsókninni en þau gerðu rannsókn á 

parasamböndum, kynlífi og viðhorfa til myndunar fjölskyldu meðal háskólanemenda. Að 

lokum bjó rannsakandi til nokkrar spurningar sem snéru að kynferðisofbeldi og 

kynfræðslu. Spurningalistanum var skipt í fjóra hluta: 1) kynheilbrigði og kynhegðun, 2) 

klámáhorf, 3) kynferðisofbeldi í nánum samböndum og 4) kynfræðsla.  

Þegar spurningalistar eru notaðir til gagnaöflunar þarf að gæta þess að spurningar 

séu vel uppbyggðar, kerfisbundnar og að auðvelt sé fyrir þátttakendur að skilja þær. 

Stuðst var við kafla Grétars Þórs Eyþórssonar (2016) um spurningalista við gerð 

spurningalistans. Listinn innihélt 37 opnar, hálfopnar og lokaðar spurningar. 

Spurningarnar voru að mestu leyti lokaðar þar sem svarmöguleikar voru gefnir upp en 

nokkrar spurningar buðu upp á valmöguleikann „annað“. Einnig voru þrjár 

skalaspurningar og tvær opnar spurningar, annars vegar þar sem spurt var um aldur og 

hins vegar þar sem spurt var um aldur þegar þátttakendur sáu klám í fyrsta skipti. 

3.4 Þátttakendur 

Við val á úrtaki þarf rannsakandi að hafa fjögur atriði í huga en þau eru stærð þess, dreifing 

í þýði, hve nákvæmur listi er yfir alla í þýði og úrtaksaðferð. Stærð úrtaks, dreifing í þýði 

og úrtaksaðferð hafa áhrif á tilviljunarkennda úrtaksvillu. Því stærra sem úrtakið er og 

minni dreifing í þýði því minni verður tilviljunarkennd úrtaksvilla og meiri líkur á að úrtakið 

spegli þýðið betur (Þórólfur Þórlindsson og Þorlákur Karlsson, 2016). 

Þátttakendur rannsóknarinnar voru 18 ára og eldri framhaldsskólanemar. 

Framhaldsskólanemendur urðir frekar fyrir valinu en háskólanemar vegna þess að í 

framhaldsskólum eru nemendur almennt yngri. Í framhaldsskólum eru fleiri nemendur á 

aldrinum 18–19 ára sem hentaði vel í þessari rannsókn þar sem einblínt var á áhrif kláms 

á ungmenni. Auk þess gefa svör framhaldsskólanema betri mynd af því hvernig 

kynfræðslu í grunn- og framhaldsskólum er háttað í dag þar sem styttri tími hefur liðið frá 

því að þeir fengu slíka fræðslu.  

Eins og hefur áður komið fram voru þátttakendur nemendur úr fimm 

framhaldsskólum. Þeir voru 1) Fjölbrautaskóli Suðurlands, 2) Fjölbrautaskólinn Ármúla, 3) 

Fjölbrautaskólinn í Breiðholti, 4) Flensborgarskóli og 5) Menntaskólinn í Hamrahlíð. 

Úrtakið samanstóð af 2.693 framhaldsskólanemendum 18 ára og eldri. Alls svöruðu 863 

spurningalistanum. Einn þátttakandi var þó fæddur árið 2004 svo að hans svörum var hent 

út strax þar sem að hann hafði ekki náð 18 ára aldri og hefði þurft samþykki foreldra fyrir 

þátttöku. Stóðu þá eftir 862 svör og því var svarhlutfallið 32%.  

3.5 Úrvinnsla gagna 

Þegar gagnasöfnun var lokið var hafist handa við að vinna úr gögnunum og var 

tölfræðiforritið SPSS (e. Stratistical Package for Social Science) notað til þess. Niðurstöður 

voru svo settar fram með lýsandi tölfræði (e. descriptive statistica), fylgnistuðlum og 

ályktunartölfræði (e. Inferential statistcs). Lýsandi tölfræði segir til um mun einstaklinga í 

úrtakinu. Til að fá svör við rannsóknarspurningunni var notast við Pearsons kí-kvaðrat 

marktektarpróf til að skoða fylgni á milli breyta, í þessu tilfelli milli klámáhorfs og 

kynferðisofbeldis. Að lokum var ályktunartölfræði notuð til að yfirfæra niðurstöður 

rannsóknarinnar yfir á þýðið (Amalía Björnsdóttir, 2016).  

3.6 Siðfræðileg álitamál og takmarkanir 

Rannsóknarefni þessa verkefnis fólst í því að sóst var eftir viðkvæmum upplýsingum um 

þátttakendur og er ávallt mikilvægt að rannsakandi hafi það í huga við framkvæmd 

rannsókna. Rannsakandi hafði því til hliðsjónar fjórar höfuðreglur til að tryggja það að 

siðferðis yrðir gætt. Reglurnar fjórar sem um ræðir eru sjálfræðisreglan, skaðleysisreglan, 

velgjörðarreglan og réttlætisreglan (Sigurður Kristinsson, 2016).  

Sjálfræðisreglan gætir þess að virðing sé borin fyrir manneskjunni og sjálfræði 

hennar. Þetta nær til þeirrar kröfu um að nauðsynlegt sé að gefa þátttakendum nægar 

upplýsingar um eðli og tilgang rannsóknarinnar svo að þeir geti gefið upplýst samþykki 

fyrir þátttöku sinni. Skaðleysisreglan fjallar um að rannsakandi skuli gæta þess að valda 

þátttakendum sínum engum skaða með þátttöku sinni. Velgjörðarreglan kveður á um 

mikilvægi þess að rannsakandi geti sýnt fram á að rannsóknin hafi tilgang fyrir samfélagið. 

Að lokum er það svo réttmætisreglan en hún snýr að nauðsyn þess að rannsakandi og 

þátttakendur fái jafnan ávinning af rannsókninni (Sigurður Kristinsson, 2016).   

Með spurningalistakönnuninni fengu þátttakendur send kynningarbréf þar sem 

greint var frá eðli rannsóknarinnar og tilgangi. Rannsakandi var meðvitaður um að efni 

rannsóknarinnar gæti verið viðkvæmt fyrir þátttakendur. Í kynningarbréfinu var bent á 

úrræði þar sem þátttakendur gætu leitað sér hjálpar ef það reyndist erfitt fyrir þá að svara 

spurningunum. Í kynningarbréfinu var einnig tekið fram að rannsóknin væri órekjanleg og 

að nafnleyndar yrði gætt. Ekki þurfti að sækja um leyfi til Vísindasiðanefndar né 

Persónuverndar fyrir rannsókninni eins og þegar hefur komið fram. Hún var þó unnin 

samkvæmt lögum um persónuvernd og vinnslu persónuupplýsinga nr. 90/2018. Efni 

rannsóknarinnar hefur ekki verið rannsakað mikið hér á landi og því taldi rannsakandi að 

hún myndi þjóna tilgangi fyrir samfélagið, sérstaklega þegar kemur að því að bæta 

kynfræðslu í skólum. 

4 Niðurstöður  
Í eftirfarandi kafla verður greint frá niðurstöðum rannsóknarinnar. Notast verður við 

lýsandi tölfræði til að setja niðursöðurnar fram og verður það gert á myndrænan hátt sem 

og í rituðu máli. Niðurstöðurnar byggja á svörum frá 862 framhaldsskólanemum sem voru 

18 ára og eldri þegar þeir tóku þátt í rannsókninni. Byrjað verður á að fjalla um bakgrunn 

þátttakenda og svo verða skoðaðar niðurstöður um klámáhorf þeirra. Þar á eftir verður 

farið yfir kynheilbrigði og kynhegðun þátttakenda. Næst verður fjallað um niðurstöður 

rannsóknarinnar sem snéru að kynferðisofbeldi og að lokum verður farið yfir upplifun 

þátttakenda af kynfræðslu. 

4.1 Bakgrunnur þátttakenda 

Alls svöruðu 862 nemendur spurningalistanum en á mynd 1 má sjá kynjahlutfall 

þátttakenda. Af þeim 862 þátttakendum voru 524 konur eða 60,8% og 320 karlar eða 

37,1%. Alls voru 16 þátttakendur sem völdu valkostinn annað er varðar kyn eða 1,9%. 

Spurningin var hálf opin spurning þar sem þátttakendur höfðu kost á að velja „karl“, 

„kona“ eða „annað – hvað“ og skrifa við valmöguleikann „annað“. Sumir þátttakendur 

nýttu þann valkost til að segja til um hvernig þeir skilgreina sig, fram komu svör eins og 

„kynsegin“ og  „genderfluid“. Þó var mikið um að þátttakendur nýttu sér þann möguleika 

til skemmtunar fremur en að svara á alvarlegum nótum af svörunum að dæma. Þær 

niðurstöður sem skoðaðar eru út frá kyni, verða skoðaðar eftir megin kynjunum karl og 

kona þar sem hlutfall þátttakenda sem merktu við valkostinn annað var svo lágt. 

 

Mynd 1. Kyn þátttakenda 

60,8%

37,1%

1,9%

Konur Karlar Annað

Á mynd 2 má sjá fæðingarár þátttakenda en alls svöruðu 844 þátttakendur spurningunni 

um aldur. Eins og hefur komið fram var rannsóknin einungis gerð á framhaldsskólanemum 

18 ára og eldri. Flestir þátttakendur eða 30,9% voru fæddir árið 2001, og voru því 19 ára. 

Örlítið færri eða 29,1% þátttakenda voru fæddir árið 2002, og voru því 18 ára. 

Þátttakendur sem voru tvítugir og fæddir árið 2000 voru 11,4%. Þá tók hlutfall 

þátttakenda að minnka eftir því sem þeir urðu eldri en 6,9% voru fæddir árið 1999, 5,1% 

voru fæddir árið 1998, 3,1% fæddir árið 1997 og 3,3% voru fæddir 1996. Ákveðið var að 

setja þátttakendur sem fæddir voru árið 1995 og fyrr (25 ára og eldri) saman í einn hóp 

vegna lágs hlutfalls þátttakenda á þeim aldri, en þeir voru samtals 10,2%. Aldursbil 

þátttakenda var frá 18 ára og allt til 51 árs aldurs.  

 

Mynd 2. Fæðingarár þátttakenda 

Í töflu 1 má sjá tölfræðilegar upplýsingar um hjúskaparstöðu þátttakenda. Breyturnar kyn 

og hjúskaparstaða voru settar í krosstöflu og var hjúskaparstaða þátttakenda skoðuð eftir 

megin kynjunum.   

Fleiri karlar eða 48,4% voru ekki í föstu sambandi en konur þar sem 36,5% kvenna 

voru ekki í föstu sambandi. Heildarhlutfall þeirra sem voru ekki í föstu sambandi og þeirra 

sem voru í föstu sambandi var mjög svipað eða 41,1% og 41,6%. Þó voru fleiri konur í 

föstu sambandi eða 46,4% en 34,9% karla voru í föstu sambandi. Heildarhlutfall þeirra 

sem voru trúlofaðir eða giftir var 3,8%. Alls svöruðu 6,4% þátttakenda því að vera af og til 

með einhverjum/einhverri í skamman tíma og voru 4,5% þátttakenda tilfinningalega 

tengdir einni manneskju. Framkvæmt var kí-kvaðrat próf á milli breytanna sem sýndi fram 

á marktækan mun (p=0,000) á breytunni hjúskaparstaða eftir kyni sem bendir til þess að 

marktækt fleiri karlar voru ekki í föstu sambandi og marktækt fleiri konur voru í föstu 

sambandi. 

Tafla 1 Hjúskaparstaða 
 

Konur Karlar Heildarhlutfall 

Er ekki í föstu sambandi 36,5% 48,4% 41,1% 

Er af og til með einhverjum/einhverri 6,7% 6,3% 6,4% 

Er tilfinningalega tengdur einni manneskju 4,6% 4,7% 4,5% 

Er í föstu sambandi 46,4% 34,9% 41,6% 

Er trúlofuð/trúlofaður 2,3% 0,9% 1,9% 

Er gift/giftur 2,3% 0,6% 1,9% 

Annað 1,3% 4,1% 2,6% 

Á mynd 3 er hægt að sjá hlutföll yfir kynhneigð þátttakenda eftir kynjunum karl og kona. 

Gerð var krosstafla með breytunum kyn og kynhneigð. Alls voru 860 þátttakendur sem 

svöruðu spurningunni um kynhneigð og voru hlutföll reiknuð eftir því. Heildarhlutfall 

gagnkynhneigðra þátttakenda var 74,1% en 67,7% kvenna voru gagnkynhneigðar og 

74,1% karla. Alls voru 14,6% þátttakenda tvíkynhneigðir, 18,9% kvenna og 6,3% karla. 

Heildarhlutfall samkynhneigðra var 3,9%, eða 4,6% konur og 2,6% karlar. Heildarhlutfall 

pankynhneigðra var 2,8% og eikynhneigðir voru 1,4%. Valmöguleikinn annað var einnig í 

boði við þessa spurningu og voru 1,4% sem völdu þann möguleika.  

Mynd 3. Kynhneigð eftir kyni 

4.2 Klámáhorf 

Til að skoða klámáhorf þátttakenda verður farið yfir niðurstöður nokkurra spurninga sem 

snéru að klámáhorfi þátttakenda. Spurningar voru 1) hefur þú séð klám, 2) hvað varst þú 

gömul/gamall þegar þú horfðir fyrst á klám, 3) hve oft horfir þú á klám, 4) hvers vegna 

horfir þú á klám, 5) hvernig klám horfir þú á, 6) hvar nálgast þú klám og að lokum 7) hverjar 

eru tilfinningar þínar til kláms. Þeir þátttakendur sem svöruðu því neitandi að hafa séð 

klám fengu þau fyrirmæli að sleppa næstu spurningum og svara næst spurningu nr. 30, 

sem snéri að tilfinningum þeirra til kláms en það síðasta spurningin í þessum hluta 

spurningalistans. Er því vert að hafa í huga að eingöngu þeir sem svöruðu því játandi að 

hafa séð klám svöruðu öðrum spurningum um klám. Er svarhlutfall því lægra í þessum 

kafla en í hinum. 

Á mynd 4 má sjá lýsandi tölfræði yfir þá þátttakendur sem hafa séð klám eftir kyni 

þeirra. Alls svöruðu 855 einstaklingar spurningunni um það hvort þeir hefðu séð klám og 

voru 792 eða 92,6% þátttakenda sem höfðu séð klám en aðeins 63 eða 7,4% þátttakenda 

sem ekki höfðu séð klám. Alls voru 89,4% kvenna sem höfðu séð klám og 98,1% karla. 

Breyturnar voru settar upp í krosstöflu og framkvæmt var kí-kvaðrat próf sem sýndi 

marktækan mun (p=0,000) á klámáhorfi eftir kynjunum kona og karl, sem gefur til kynna 

að marktækt fleiri karlar en konur hafi séð klám.  

Gagnkynhnei
gð/ur

Samkynhneig
ð/ur

Tvíkynhneigð
/ur

Pankynhneig
ð/ur

Eikynhneigð/
ur Annað

Konur 67,7% 4,6% 18,9% 3,4% 1,0% 4,4%
Karlar 87,1% 2,8% 6,3% 0,9% 1,6% 1,3%
Heildarhlutfall 74,1% 3,9% 14,6% 2,8% 1,4% 1,4%

Mynd 4. Klámáhorf eftir kyni 

Á mynd 5 má sjá aldur þátttakenda þegar þeir sáu klám í fyrsta skipti, eftir kynjunum karl 

og kona. Spurningin um aldur var opin, þar sem þátttakendur skrifuðu niður hve gamlir 

þeir voru þegar þeir sáu klám fyrst. Alls voru 110 ógild svör við spurningunni. Meðal þeirra 

voru annars vegar þátttakendur sem svöruðu spurningunni ekki, til dæmis þeir sem ekki 

hafa séð klám, og hins vegar þátttakendur sem sögðust ekki muna hve gamlir þeir voru 

þegar þeir sáu klám í fyrsta skipti. Meðalaldur þátttakenda við fyrsta áhorf var 12 til 13 

ára. Yngstu þátttakendurnir voru fimm ára þegar þeir sáu klám í fyrsta skipti, en það voru 

þrír einstaklingar. Einn þátttakandi var 30 ára þegar hann sá klám í fyrsta skipti. 

Breytan aldur við fyrsta klámáhorf var sett í krosstöflu með breytunni kyn. Flestir 

karlar eða 25,6% sáu klám fyrst þegar þeir voru 12 ára. Flestar konur voru 13 ára þegar 

þær sáu klám í fyrsta skipti, en það voru 15,2% kvenna. Var því ekki mikill munur á því 

hvenær algengast var að konur og karlar sáu klám í fyrsta skipti. Kí-kvaðrat próf sem var 

framkvæmt bendir til þess karlar séu marktækt (p=0,000) yngri en konur þegar þeir sjá 

klám í fyrsta skipti.  

Mynd 5. Aldur við fyrsta klámáhorf 

Á mynd 6 má sjá hve oft þátttakendur höfðu horft á klám eftir kynjunum karl og kona. Alls 

voru 64 þátttakendur sem svöruðu ekki spurningunni, sem þýðir að 798 þátttakendur 

svöruðu. Þátttakendur voruð beðnir um að svara því hve oft þeir höfðu horft á klám 

síðastliðinn mánuð. Talsverður kynjamunur kom þar í ljós. Alls voru 39,4% kvenna sem 

horfðu aldrei á klám en aðeins 7,3% karla. Konur voru einnig í miklum meirihluta þeirra 

sem svöruðu því að hafa horft einu sinni á klám síðastliðinn mánuð, þar voru konur 19,1% 

og karlar 3,5%. Einnig voru fleiri konur (24%) sem horfðu á klám 2–3 sinnum í mánuði en 

karlar (17,5%). Flestir karlar eða 38,5% horfðu á klám 2–5 sinnum í viku en þar voru konur 

einungis 8,1%. Alls horfðu 18,8% karla einu sinni í viku á klám en 7,2% kvenna. Engin kona 

horfði á klám tvisvar eða oftar á dag og 0,9% kvenna horfðu á klám einu sinni á dag. Alls 

voru 8,9% karla sem horfðu á klám daglega og 4,1% sem horfðu tvisvar eða oftar á dag á 

klám. Gert var kí-kvaðrat marktektarpróf sem sýndi að marktækur (p=0,000) munur var á 

milli þessara kynja, sem bendir til þess að karlar horfi marktækt oftar á klám í mánuði en 

konur.  

5 6 7 8 9 10 11 12 13 14 15 16 17

18
ára
eða
eldri

Konur 0,2% 2,3% 0,9% 4,4% 4,4% 6,7% 7,1% 12,5% 15,2% 10,8% 13,3% 9,7% 6,9% 5,9%
Karlar 0,3% 0,0% 2,0% 5,0% 4,7% 8,0% 10,6% 25,6% 21,3% 11,6% 7,6% 1,7% 0,7% 1,0%
Heildarhlutfall 0,4% 1,3% 1,5% 4,7% 4,7% 7,5% 8,7% 17,5% 17,5% 11,1% 10,8% 6,4% 4,3% 3,8%

Mynd 6. Klámáhorf í hverjum mánuði 

Mynd 7 sýnir tölulegar upplýsingar yfir ástæður þess að þátttakendur horfa á klám. 

Spurningin sem snéri að ástæðum klámáhorfs þátttakenda bauð upp á að þátttakendur 

hökuðu við alla þá valmöguleika sem áttu við þá. Alls svöruðu 862 þátttakenda 

spurningunni um ástæður klámáhorfs og voru niðurstöðurnar settar fram eftir því.  

Mikill meirihluti þátttakenda sagði ástæðu sína fyrir klámáhorfi vera til sjálfsfróunar, 

en 81,5% völdu þann möguleika. Alls voru 27% þátttakenda sem horfðu á klám fyrir 

forvitnisakir. Fjórðungur þátttakenda horfði á klám sér til skemmtunar. Um 15,4% 

þátttakenda sögðust horfa á klám til að læra fleiri kynferðislegar athafnir/stellingar og 

12,9% til að uppfylla draumóra. Þátttakendur sem horfðu á klám til örvunar með 

kærustu/kærasta voru 9,6% og 8,8% horfðu á klám til að fræðast um kynferðislegar 

athafnir. Fæstir horfðu á klám til að fræðast um kynheilbrigði (3%) eða til að kanna hvort 

kynferðislegar langanir þeirra væru „eðlilegar“ (5,8%). Þá völdu 5,3% þátttakendur 

svarmöguleikann annað en við þann möguleika var í boði að skrifa texta. Margir sem 

skrifuðu þar sögðu frá því að þeir væru hættir að horfa á klám en hefðu gert það áður fyrr. 

Nokkrir þátttakendur greindu frá því að þeir væru háðir klámi og að það væri aðalástæðan 

fyrir því að þeir horfðu á það.  

Aldrei Einu sinni 2-3
sinnum

Einu sinni
í viku

2-5
sinnum í

viku

Einu sinni
á dag

Tvisvar
eða oftar

á dag
Annað

Konur 39,4% 19,1% 24,0% 7,2% 8,1% 0,9% 0,0% 1,3%
Karlar 7,3% 3,5% 17,5% 18,8% 38,5% 8,9% 4,1% 1,3%
Heildarhlutfall 26,2% 12,9% 21,4% 11,9% 20,2% 4,1% 1,9% 1,4%

0,0%

5,0%

10,0%

15,0%

20,0%

25,0%

30,0%

35,0%

40,0%

45,0%



54 

 

Mynd 7. Ástæður klámáhorfs 

Þátttakendur voru spurðir að því hvernig tegund að klámi þeir horfðu helst á og má sjá 

hlutföll fyrir það á mynd 8. Þátttakendur voru beðnir um að merkja við allar tegundir 

kláms sem áttu við. Alls svöruðu 774 þátttakendur spurningunni. Flestir þátttakendur 

sögðust horfa á gagnkynhneigt klám en það voru 67,3% þátttakenda. Tæpur helmingur 

eða 49,1% horfðu á erótískt klám þegar þeir horfðu á klámefni. Alls horfðu 34,5% 

þátttakenda á samkynhneigt klám. Þá voru 26,7% þátttakenda sem horfðu á gróft klám 

þegar þeir horfðu á klám. Alls sögðust 16,7% horfa á BDSM og aðeins 1,2% völdu 

valmöguleikann dýraklám. Þátttakendur sem völdu annað voru 9,8%.  

 

Mynd 8. Tegundir kláms 

Á mynd 9 má sjá hvar þátttakendur nálgast klám helst. Þátttakendur voru beðnir um að 

að merkja við alla valkosti sem áttu við þá. Alls svöruðu 778 þátttakendur spurningunni 

um hvar þeir nálguðust klám og voru hlutföllin reiknuð út frá því. Alls voru 82,7% 

þátttakenda sem nálguðust klám á Interneti í símanum sínum. Þá var um helmingur 

þátttakenda eða 49,8% sem sögðust nálgast klám á Internetinu í tölvu. Lítið var um að 

þátttakendur nálguðust klám á myndbandsspólum/DVD (1,8%), Í tímaritum (0,8%) eða í 

sjónvarpi (2,7%). Þátttakendur sem völdu valkostinn annað voru um 1,9%. 

 

Mynd 9. Hvar þátttakendur nálgast klám 

Að lokum voru þátttakendur spurðir hvernig þeir myndu lýsa tilfinningum sínum gagnvart 

klámi og má sjá lýsandi tölfræði yfir það á mynd 10. Alls voru 10 þátttakendur sem 

svöruðu ekki spurningunni um tilfinningar til káms. Eins og hefur komið fram þá voru 

þátttakendur sem höfðu ekki séð klám beðnir um að svara þessari spurningu jafnvel þó 

að þeir hefðu svarað því neitandi að hafa séð klám. 

Breytan tilfinningar til kláms var sett í krosstöflu með breytunni kyn svo að hægt væri 

að skoða tilfinningar þátttakenda til kláms eftir megin kynjunum. Algengasta svarið hjá 

körlum og konum var að þeir höfðu „hvorki jákvæðar né neikvæðar“ til kláms, en þar voru 

konur 53,6% og karlar 50,8%. Fleiri karlar en konur merktu við valkostina „mjög jákvæðar“ 

(9,4%) og „frekar jákvæðar“ (16,9%) tilfinningar til kláms. Fleiri konur sögðust hafa „frekar 

neikvæðar“ (25,8%) og „mjög neikvæðar“ (8,5%) tilfinningar til kláms. Þó munaði einungis 

1% á konum og körlum sem höfðu „mjög neikvæðar“ tilfinningar til kláms, en 7,5% karla 

merktu við þann möguleika.  

Framkvæmt var kí-kvaðrat próf til að athuga hvort marktækur munur væri á 

tilfinningum til kláms eftir kynjunum karl og kona. Niðurstöður þess leiddu í ljós að 

marktækur munur (p=0,000) var þar á. Það þýðir að karlar voru með marktækt jákvæðari 

tilfinningar til kláms en konur. 

 

Mynd 10. Tilfinningar gagnvart klámi 

4.3 Kynheilbrigði og kynhegðun 

Kynheilbrigði og kynhegðun þátttakenda var mæld út frá sex spurningum. Þær snéru að 

1) ánægju með eigin líkama, 2) örvunarvandamálum, 3) kynferðislegum athöfnum, 4) 

hvað þátttakendur telja til kynlífs og að lokum 5) þátttöku í ákveðinni kynhegðun.  

Á mynd 11 má sjá yfirlit yfir ánægju þátttakenda með líkama sinn eftir kynjunum karl 

og kona. Settur var upp 10 stiga skali þar sem ánægja þátttakenda með líkama sinn var 

mæld. Fyrsta stigið náði til þeirra sem voru mjög óánægðir með líkama sinn og það tíunda 

til þeirra sem voru mjög ánægðir með líkama sinn. Þátttakendur voru svo beðnir um að 

meta hvar á skalanum þeir mátu ánægju sína með eigin líkama. Alls svöruðu 859 

þátttakendur spurningunni og voru hlutföll reiknuð eftir því. 

Breytan sjálfsmynd var sett upp í krosstöflu með breytunni kyn. Meðal kvenna var 

algengast (22,8%) að þær mætu ánægju sína með líkama sinn sem 7 á skalanum 1 upp í 

10. Algengast var að karlar (23,5%) mætu líkama sinn sem 8 á skalanum 1 upp í 10. Einnig 

Mjög jákvæðar Frekar jákvæðar Hvorki jákvæðar
né neikvæðar

Frekar
neiðkvæðar Mjög neikvæðar

Konur 1,4% 10,7% 53,6% 25,8% 8,5%
Karlar 9,4% 16,9% 50,8% 15,4% 7,5%
Heildarhlutfall 4,8% 13,2% 52,4% 21,5% 8,1%

voru fleiri karlar eða 11,3% sem voru mjög ánægðir með líkama sinn. Fleiri konur mátu 

líkama sinn sem 5 og neðar á skalanum 1 upp í 10. Ef tekið er saman hlutfall þeirra 

þátttakenda sem voru ánægðir með líkama sinn og mátu hann á milli 7 og 10 á skalanum 

voru það 50,7% kvenna og 64,5% karla. 

Framkvæmt var kí-kvaðrat marktektarpróf á breytunum og sýndi það marktækan 

mun (p=0,000) á þessum kynjum, sem gefur til kynna að marktækt fleiri konur voru 

óánægðar með líkama sinn en karlar.  

 

Mynd 11. Sjálfsmynd 

Á mynd 12 má sjá hlutföll þeirra sem áttu erfitt með að örvast kynferðislega þegar þeir 

væru ekki að horfa á klám. Þessi spurning var hluti af þeim kafla spurningalistans þar sem 

einungis þátttakendur sem höfðu séð klám voru beðnir um að svara spurningunum. Svo 

að niðurstöður þessarar spurningar byggja einungis á svörum frá þátttakendum sem 

höfðu séð klám. Samtals svöruðu 793 þátttakendur spurningunni. Af þeim voru 95 

þátttakendur eða 12% sem svöruðu því að þeir ættu erfitt með að örvast kynferðislega 

þegar að þeir væru ekki að horfa á klám. En 88% þátttakenda sögðust ekki eiga erfitt með 

að örvast kynferðislega þegar að þeir væru ekki að horfa á klám. 

1 -
Mjög

óánægð
2 3 4 5 6 7 8 9

10 -
Mjög

ánægð
konur 3,3% 3,1% 5,4% 8,8% 13,6% 15,9% 22,8% 14,8% 8,1% 5,0%
karlar 1,9% 1,3% 4,4% 4,4% 7,5% 16,0% 21,9% 23,5% 7,8% 11,3%
Heildarhlutfall 2,7% 2,5% 5,1% 6,7% 11,1% 16,1% 22,2% 17,9% 7,9% 7,8%

Mynd 12. Kynferðisleg örvun 

Þá voru þeir sem áttu erfitt með að örvast kynferðislega þegar þeir voru ekki að horfa á 

klám skoðaðir eftir magni klámáhorfs. Breytan kynferðisleg örvun var sett í krosstöflu með 

breytunni klámáhorf í mánuði. Á mynd 13 má sjá tölfræði yfir þessa 95 þátttakendur sem 

svöruðu því játandi að eiga erfitt með að örvast kynferðislega án kláms eftir því hversu oft 

þeir horfðu á klám í mánuði.  

Alls áttu 30,3% þeirra sem horfðu á klám einu sinni á dag erfitt með kynferðislega 

örvun þegar að þeir voru ekki að horfa á klám. Þá voru 16,8% þeirra sem horfðu 2–5 

sinnum í viku í vandræðum með kynferðislega örvun. Kí-kvaðrat marktektarpróf sýndi að 

þeir sem horfðu oftar en einu sinni í viku á klám áttu marktækt (p=0,001) erfiðara með að 

örvast kynferðilega þegar þeir voru ekki að horfa á klám. Þeir sem horfðu aldrei á eða einu 

sinni á klám í mánuði voru í minni erfiðleikum með kynferðislega örvun þegar að þeir voru 

ekki að horfa á klám. En 6,9% þeirra sem horfði aldrei á klám og 5,8% þeirra sem horfðu 

einu sinni síðastliðinn mánuð á klám áttu í vandræðum með kynferðislega örvun.  

Að auki var framkvæmd aðhvarfsgreining sem sýndi að breytileiki óháðu breytunnar 

klámáhorf í mánuði skýrir 2,2% (R²=0,022) af breytileika háðu breytunnar kynferðisleg 

örvun. 

12%

88%
Já nei

Mynd 13. Kynferðisleg örvun eftir klámáhorfi í mánuði 

Á töflu 2 má sjá tölfræði yfir kynferðislegar athafnir sem þátttakendur höfðu stundað eftir 

því hvort þeir höfðu séð klám eða ekki. Svarhlutfallið var mjög gott en 100% þátttakenda 

svöruðu spurningunni um hvaða kynferðislegar athafnir þeir höfðu stundað en 

þátttakendur voru beðnir um að svara „já“ eða „nei“ við allar athafnirnar. 

Áhugavert er að sjá að á meðal þeirra sem höfðu séð klám voru alltaf talsvert fleiri 

sem höfðu stundað þá kynferðislegu athöfn sem um ræddi, nema þegar kom að 

endaþarmsmökum. Á meðal þeirra sem ekki höfðu séð klám var munurinn ekki svo mikill 

á hlutfalli þeirra sem höfðu stundað og þeirra sem höfðu ekki stundað tiltekna 

kynferðislega athöfn, nema þegar um endaþarmsmök var að ræða. Það var þó talsvert 

algengara að hafa stundað endaþarmsmök á meðal þeirra sem höfðu séð klám (40,4%) 

en þeirra sem höfðu ekki séð klám (15,3%). Allflestir þátttakendur höfðu stundað 

sjálfsfróun, eða 95,6%. Í heildina var í öllum tilvikum mikill meirihluti sem hafði stundað 

allar kynferðislegu athafnirnar, að endaþarmsmökum undanskildum.  

Tafla 2. Kynferðislegar athafnir 

 Hafa séð klám Hafa ekki séð klám Heildarhlutfall 

Já Nei Já Nei Já Nei 

Samfarir 84,1% 15,9% 56,5% 43,5% 82,1% 17,9% 

Fengið munnmök 82,8% 17,2% 54,0% 46,0% 80,7% 19,3% 

Veitt munnmök 81,2% 18,8% 57,1% 42,9% 79,5% 20,5% 

Stundað sjálfsfróun 97,5% 2,5% 71,4% 28,6% 95,6% 4,4% 

Verið fróað 84,7% 15,3% 50,8% 49,2% 82,2% 17,8% 

Fróað öðrum 83,5% 16,5% 49,2% 50,8% 81,0% 19,0% 

Endaþarmsmök 40,4% 59,6% 15,3% 85,7% 38,4% 61,6% 

Þátttakendur voru spurðir að því hvort þeir töldu endaþarmsmök og munnmök vera kynlíf 

og á mynd 14 má sjá tölfræðina yfir svör þátttakenda. Sjö þátttakendur svöruðu ekki 

spurningunni sem snéri að munnmökum og átta þátttakendur slepptu spurningunni um 

endaþarmsmök og voru niðurstöðurnar reiknaðar út frá því. Athyglisvert er að sjá að fleiri 

þátttakendur eða 22,8% töldu munnmök ekki vera kynlíf heldur en þeir sem töldu 

endaþarmsmök ekki vera kynlíf, en þeir voru aðeins 6,3%. Alls voru 93,7% sem töldu 

endaþarmsmök vera kynlíf og 77,2% töldu munnmök vera kynlíf. 

 

Mynd 14. Hvað telst til kynlífs 

Á töflu 3 sést lýsandi tölfræði yfir þrjár spurningar sem þátttakendur voru spurðir að sem 

snéru að kynhegðun þeirra og siðferði og höfðu allar svarmöguleikana „já“ og „nei“. 

Spurningar voru: 1) ég hef haldið framhjá kærustu/kærasta, 2) ég hef stundað kynlíf með 

Telur þú munnmök vera kynlíf Telur þú endaþarmsmök vera kynlíf

manneskju sem ég er ekki hrifin/n eða ástfangin/n af og 3) ég hef stundað samfarir með 

fleirum en einni manneskju í einu. Spurningarnar þrjár voru allar settar upp í krosstöflu 

með spurningunni hefur þú séð klám? 

Alls svöruðu 858 þátttakendur spurningunni Ég hef haldið framhjá kærustu/kærasta. 

Þátttakendur sem svöruðu spurningunni játandi voru 100 talsins eða 11,8%. Alls höfðu 99 

þátttakendur sem höfðu séð klám haldið framhjá kærustu/kærasta, eða 12,5%. Aðeins 

einn þeirra þátttakenda sem ekki hafði séð klám svaraði spurningunni játandi.  

Jafn margir svöruðu spurningunni ég hef stundað kynlíf með manneskju sem að ég er 

ekki hrifin/n eða ástfangin/n af. Meirihluti þeirra sem hafði séð klám svaraði spurningunni 

játandi eða 60,8%. Þá voru aðeins 24,2% þeirra sem ekki höfðu séð klám sem svöruðu 

spurningunni játandi. Í heildina voru 58,1% þátttakenda sem sögðust hafa stundað kynlíf 

með manneskju sem þeir væru ekki hrifnir eða ástfangnir af. 

Alls svöruðu 859 spurningunni ég hef stundað kynlíf með fleirum en einni manneskju 

í einu. Í heildina svöruðu 124 þátttakendur eða 14,5% þeirri spurningu játandi. Þeir sem 

höfðu séð klám og svöruðu spurningunni játandi voru 15% en 8,5% þeirra sem ekki höfðu 

séð klám sögðust hafa stundað kynlíf með fleiri en einni manneskju í einu.  

Kí-kvaðrat próf var framkvæmt til að skoða sambandið milli spurninganna og 

breytunnar klámáhorf. Niðurstöðurnar voru marktækar fyrir spurningarnar ég hef haldið 

framhjá kærustu/kærasta (p= 0,012) og ég hef stundað kynlíf með manneskju sem ég er 

ekki hrifin/n eða ástfangin/n af (p= 0,000). Ekki mældist marktækt samband (p= 0,134) á 

milli klámáhorfs og þess að hafa stundað kynlíf með fleiri en einni manneskju í einu.  

Tafla 3. Kynhegðun og siðferði 

 Hafa séð klám Hafa ekki séð klám Heildarfjöldi 

Já Nei Já Nei Já Nei 

Ég hef haldið 

framhjá 

kærustu/kærasta 

99 

12,5% 

692 

87,5% 

1 

1,7% 

59 

98,3% 

100 

11,8% 

751 

88,2% 

Ég hef stundað kynlíf 

með manneskju sem 

að ég er ekki hrifin/n 

eða ástfangin/n af 

480 

60,8% 

310 

39,2% 

15 

24,2% 

47 

75,8% 

495 

58,1% 

357 

41,9% 

Ég hef stundað kynlíf 

með fleiri en einni 

manneskju í einu 

119 

15% 

673 

85% 

5 

8,5% 

57 

91,9% 

124 

14,5% 

730 

85,5% 

4.4 Kynferðisofbeldi í nánum samböndum 

Í rannsókninni var kynferðislegt ofbeldi í nánum samböndum bæði skoðað út frá 

gerendum og þolendum og verður greint frá niðurstöðum þess hér að neðan. 

Spurningarnar snéru að kynferðislegu ofbeldi í nánum samböndum, þar á meðal stafrænu 

kynferðisofbeldi eða hefndarklámi. Þátttakendur merktu við alla þá svarmöguleika sem 

áttu við þá. Þeir þátttakendur sem höfðu hvorki upplifað né beitt kynferðisofbeldi gátu 

merkt við möguleikann: þessi spurning á ekki við um mig.  

4.4.1 Þolendur 

Í töflu 4 má sjá hlutföll yfir þá þátttakendur sem voru þolendur einhvers konar 

kynferðisofbeldis í nánu sambandi eftir kynjunum kona og karl, auk heildarhlutfalls. 

Spurningin hljóðaði svona: Hefur þú verið í nánu sambandi við einstakling sem hefur gert 

eitthvað af eftirfarandi við þig? Á eftir spurningunni voru nokkrir svarmöguleikar og voru 

þátttakendur beðnir um að merkja við þá möguleika sem áttu við um þá. Alls svöruðu 812 

þátttakendur spurningunni voru hlutföllin reiknuð eftir því. Þar af voru 505 konur sem 

svöruðu spurningunni og 291 karl. Þá merktu 59,7% þátttakenda við svarmöguleikann 

„þessi spurning á ekki við um mig“. Um 40,3% þeirra sem svöruðu spurningunni voru því 

þolendur einhvers konar kynferðisofbeldis. Alls voru 53,7% kvenna sem merktu við einn 

eða fleiri af eftirfarandi svarmöguleika og 19,5% karla.  

Hlutfall kvenna sem merkti við að hafa upplifað tiltekið kynferðisofbeldisbrot var 

hærra en karla í öllum tilvikum. Lægsta hlutfall (12,5%) kvenna hafði upplifað að 

einstaklingur sem þær voru í nánu sambandi við hefði gert tilraun til að þvinga þær til 

kynferðislegra athafna með ofbeldi eða hótunum. Fleiri konur eða 20,8% höfðu upplifað 

að vera þvingaðar til samfara eða annarra kynferðislegra athafna. Flestir þátttakendur 

eða 28,1% höfðu upplifað að vera kysst/ur eða snert/ur gegn vilja þeirra af einhverjum 

sem þeir höfðu verið í nánu sambandi við, eða 36,8% kvenna og 12% karla. Alls höfðu 

21,6% kvenna upplifað að einstaklingur sem þær voru í nánu sambandi við hefði við þær 

samfarir á meðan þær voru sofandi, mjög drukknar eða ekki í ástandi til að gefa samþykki.  

Kí-kvaðrat próf sýndi marktækan mun (p=0,000) á þeim sem höfðu upplifað 

kynferðisofbeldi eftir þessum kynjum sem þýðir að marktækt fleiri konur voru þolendur 

kynferðisofbeldis í nánum samböndum en karlar.  

Tafla 4. Þolendur kynferðisofbeldis í nánum samböndum 

 Kona Karl Heildarfj. 

Kysst eða snert þig gegn vilja þínum 

 

186 

(36,8%) 

35 

(12%) 

221 

(27,8%) 

Neitað að nota smokk eða hann tekinn af án 

þess að láta vita  

101 

(20%) 

7 

(2,4%) 

108 

(13,6%) 

Þrýst á þig til að taka þátt í kynferðislegum 

athöfnum 

169 

(33,5%) 

26 

(8,9%) 

195 

(24,5%) 

Gert tilraun til að þvinga þig til kynferðislegra 

athafna með ofbeldi eða hótunum 

63 

(12,5%) 

12 

(4,1%) 

75 

(9,4%) 

Framkvæmt harkalegar eða ofbeldisfullar 

kynferðislegar athafnir gegn vilja þínum 

95 

(18,8%) 

10 

(3,4%) 

105 

(13,2%) 

Haft við þig samfarir á meðan þú varst sofandi, 

mjög drukkin/n eða ekki í ástandi til að gefa 

samþykki. 

109 

(21,6%) 

28 

(9,6%) 

137 

(17,2%) 

Þvingað þig til samfara eða kynferðislegra 

athafna 

105 

(20,8%) 

13 

(4,5%) 

118 

(14,8%) 

 Í töflu 5 má sjá hlutföll yfir þá sem höfðu upplifað stafrænt kynferðisofbeldi eftir megin 

kynjunum. Alls svöruðu 794 þátttakendur spurningunni. Þá höfðu 21,4% þátttakenda 

upplifað stafrænt kynferðisofbeldi og merktu við einn eða fleiri af neðangreindum 

svarmöguleikum. Þeir sem ekki höfðu upplifað stafrænt kynferðisofbeldi gátu merkt við 

svarmöguleikann „þessi spurning á ekki við um mig“ og voru 624 eða 78,6% sem merktu 

við þann möguleika. Alls svöruðu 497 konur og 282 karlar spurningunni.  

Hæsta hlutfallið hafði upplifað að vera mynduð/myndaður nakin/n án samþykkis eða 

11,9% þátttakenda. Alls höfðu 56 konur eða 11,3% kvenna upplifað að kynferðislegu 

myndefni af þeim hefði verið dreift á Internetið án þeirra samþykkis og 5,6% karla. 

Niðurstöðurnar sýndu einnig að 57 konur eða 11,5% höfðu upplifað að vera hótað að 

kynferðislegu myndefni af þeim yrði dreift, en 4,3% karla merktu við þann svarmöguleika. 

Alls höfðu 53 konur (10,7%) upplifað að vera myndaðar í samförum eða öðrum 

kynferðislegum athöfnum án samþykkis og 9 karlar (4,3%).  

Framkvæmt var kí-kvaðrat próf til að skoða fylgni á milli þessara kynja og þess að vera 

þolandi stafræns kynferðisofbeldis. Niðurstöður kí-kvaðrat prófsins voru marktækar 

(p=0,000) sem bendir til þess að marktækt fleiri konur höfðu orðið fyrir stafrænu 

kynferðisofbeldi.  

Tafla 5. Þolendur stafræns kynferðisofbeldis 

 Kona Karl Heildarfjöldi 

Ég hef verið mynduð/myndaður 

nakin/n án samþykkis 

63 

(12,7%) 

23 

(8,2%) 

86 

(11%) 

Ég hef verið mynduð/myndaður í 

samförum eða öðrum 

kynferðislegum athöfnum án 

samþykkis 

53 

(10,7%) 

9 

(3,2%) 

 

62 

(8%) 

Einstaklingur hefur hótað því að 

dreifa kynferðislegu myndefni af mér 

til að fá sínu fram 

57 

(11,5%) 

12 

(4,3%) 

69 

(8,9%) 

Kynferðislegu myndefni af mér hefur 

verið dreift á Internetið án míns 

samþykkis 

56 

(11,3%) 

15 

(5,6%) 

71 

(9,1%) 

4.4.2 Gerendur 

Í töflu 6 má sjá tölfræði yfir þá sem höfðu beitt kynferðislegu ofbeldi í nánu sambandi eftir 

því hvort þeir höfðu horft á klám eða ekki. Spurningin var eftirfarandi: Ég hef verið í nánu 

sambandi við einstakling þar sem ég gerðir eitthvað af eftirfarandi. Þátttakendur voru 

beðnir um að merkja við alla þá valmöguleika sem áttu við þá. Alls svöruðu 766 

þátttakendur spurningunni og voru 682 sem sögðu að þessi spurning ætti ekki við um þá. 

Voru því 8,9% svarenda sem höfðu beitt kynferðislegu ofbeldi og gátu merkt við einn eða 

fleiri svarmöguleika. 

Spurningin var sett upp í krosstöflu með breytunni klámáhorf og var sambandið milli 

þess að hafa beitt kynferðisofbeldi og þess að hafa séð klám skoðað. Í töflu 6 má sjá fjölda 

þeirra sem höfðu beitt tilteknu kynferðisofbeldi eftir því hvort að þeir höfðu séð klám eða 

ekki. Einnig er hægt að sjá hlutföll þeirra sem höfðu beitt tilteknu kynferðisofbeldi í nánu 

sambandi.  

Eins og sjá má í töflu 6 voru alltaf fleiri sem merktu við svarmöguleikana sem höfðu 

horft á klám. En enginn sem ekki hafði horft á klám merkti við fimm af sjö 

svarmöguleikum. Stærsta hlutfall þátttakenda (6,9%) hafði kysst eða snert einstakling 

sem þeir voru í nánu sambandi við gegn vilja viðkomandi. Þá höfðu 3,6% þátttakenda 

þrýst á viðkomandi til að taka þátt í kynferðislegum athöfnum sem viðkomandi vildi ekki 

taka þátt í og voru það allt einstaklingar sem höfðu séð klám, eða 4% þeirra sem höfðu 

séð klám. Alls höfðu 22 eða 2,8% þátttakenda haft samfarir við einstakling sem þeir voru 

í nánu sambandi við þegar viðkomandi var sofandi, mjög drukkinn eða ekki í ástandi til að 

gefa samþykki. Það voru einnig einungis þátttakendur sem höfðu séð klám.  

Framkvæmt var kí-kvaðrat próf til að skoða samband á milli breytanna gerendur 

kynferðisofbeldis í nánum samböndum og klámáhorf. Niðurstöður þess sýndu að ekki var 

marktækt samband á milli breytanna (p= 0,397).  

Tafla 6. Gerendur kynferðisofbeldis eftir klámáhorfi 

 Hefur séð 
klám 

Hefur ekki 
séð klám 

Heildarfj. 

Kysst eða snert viðkomandi gegn vilja 

hans/hennar 

50 

(7,1%) 

3 

(5,3%) 

53 

(6,9%) 

Neitað að nota smokk eða tekið hann af 

án þess að láta viðkomandi vita 

9 

(1,3%) 

1 

(1,8%) 

10 

(1,3%) 

Þrýst á viðkomandi til að taka þátt í 

kynferðislegum athöfnum sem 

hana/hann langaði ekki til að taka þátt í 

28 

(4%) 

0 

(0%) 

28 

(3,6%) 

 

Gert tilraun til að neyða viðkomandi til 

samfara eða annarra kynferðislegra 

athafna með hótunum eða ofbeldi 

3 

(0,4%) 

0 

(0%) 

3 

(0,3%) 

Framkvæmt harkalegar eða ofbeldisfullar 

kynferðislegar afhafnir með viðkomandi 

gegn vilja hennar/hans 

11 

(1,6%) 

0 

(0%) 

11 

(1,4%) 

Haft samfarir við viðkomandi á meðan 

hann/hún var sofandi, mjög drukkinn eða 

ekki í ástandi til að gefa samþykki 

22 

(3,1%) 

0 

(0%) 

22 

(2,8%) 

Þvingað viðkomandi til samfara eða 

annarra kynferðislegra athafna 

7 

(1%) 

0 

(0%) 

7 

(0,9%) 

Þá voru gerendur kynferðisofbeldis skoðaðir eftir því hvort þeir horfðu á gagnkynhneigt, 

samkynhneigt, erótískt eða gróft klám og má sjá niðurstöðurnar í töflu 7. Taflan sýnir 

hversu hátt hlutfall þeirra sem horfðu á tiltekna tegund kláms höfðu verið gerendur 

kynferðisofbeldis. Eins og sjá má í töflu 7 eru hlutföll gerenda í öllum tilvikum hæst meðal 

þeirra þátttakenda sem horfðu á gróft klám.  

Framkvæmt var kí-kvaðrat próf sem sýndi marktækt samband (p=0,000) milli þess að 

vera gerandi kynferðisofbeldis í nánu sambandi og tegundar af klámi sem horft hafði verið 

á. Það bendir til þess að marktækt fleiri gerendur kynferðisofbeldis horfi á gróft klám og 

marktækt færri gerendur horfi á erótískt, samkynhneigt eða gagnkynhneigt klám.  

Tafla 7. Gerendur kynferðisofbeldis eftir tegund kláms 

 Erótískt Samky-
hneigt 

Gagnk-
ynhneigt 

Gróft 

Kysst eða snert viðkomandi gegn vilja 

hans/hennar 

8,8% 8,8% 7,7% 10,8% 

Framkvæmt harkalegar eða ofbeldisfullar 

kynferðislegar afhafnir með viðkomandi 

gegn vilja hennar/hans 

2,3% 2,5% 1,9% 2,7% 

Þrýst á viðkomandi til að taka þátt í 

kynferðislegum athöfnum sem hana/hann 

langaði ekki til að taka þátt í 

4,4% 3,4% 4,3% 5,9% 

Gert tilraun til að neyða viðkomandi til 

samfara eða annarra kynferðislegra 

athafna með hótunum eða ofbeldi 

0,6% 0,8% 0,4% 1,1% 

Neitað að nota smokk eða tekið hann af án 

þess að láta viðkomandi vita 

0,9% 1,7% 1,3% 2,7% 

Haft samfarir við viðkomandi á meðan 

hann/hún var sofandi, mjög drukkinn eða 

ekki í ástandi til að gefa samþykki 

2,9% 3,4% 3,9% 5,4% 

Þvingað viðkomandi til samfara eða 

annarra kynferðislegra athafna 

1,5% 0,8% 1,1% 1,6% 

Í töflu 8 má sjá tölfræðilegar upplýsingar um gerendur stafræns kynferðisofbeldis eftir því 

hvort þeir horfðu á klám. Þátttakendur voru spurðir að því hverjir af neðangreindum 

svarmöguleikum ættu við um þá. Alls svöruðu 772 spurningunni og merktu 720 við 

svarmöguleikann „þessi spurning á ekki við um mig“. Voru því 52 eða 6,7% sem höfðu 

gerst sekir um stafrænt kynferðisofbeldi.  

Breytan gerendur stafræns kynferðisofbeldis var svo sett í krosstöflu með breytunni 

klámáhorf og má sjá niðurstöðurnar í töflu 8. Áhugavert er að sjá að allir gerendur 

stafræns kynferðisofbeldis höfðu séð klám. Alls höfðu 47 þátttakendur eða 6,1% dreift 

kynferðislegu myndefni af annarri manneskju án hennar samþykkis. Þá voru 2,3% 

þátttakenda sem höfðu myndað aðra manneskju nakta án samþykkis hennar og 11% 

höfðu myndað aðra manneskju í kynferðislegu atferli án hennar samþykkis. Alls höfðu sjö 

þátttakendur (0,9%) notað kynferðislegt myndefni til að hóta annarri manneskju til að fá 

sínu fram.  

Kí-kvaðrat marktektarpróf var framkvæmt til að skoða fylgni á milli breytanna. 

Niðurstöður þess sýndu marktækan mun (p=0,040), sem þýðir að marktækt fleiri sem 

höfðu séð klám höfðu beitt stafrænu kynferðisofbeldi en þeir sem höfðu ekki séð klám. 

Tafla 8. Gerendur stafræns kynferðisofbeldis 

 Horfir á klám Horfir ekki á 
klám 

Heildarfjöldi 

Myndað aðra manneskju nakta án 

samþykkis 

18 

2,5% 

0 

0% 

18 

2,3% 

Myndað aðra manneskju í 

kynferðislegu atferli án samþykkis 

11 

1,6% 

0 

0% 

11 

1,4% 

Notað kynferðislegt myndefni til að 

hóta annarri manneskju til að fá 

mínu fram 

7 

1% 

0 

0% 

11 

0,9% 

Dreift kynferðislegu myndefni af 

annarri manneskju án samþykkis 

47 

6,6% 

0 

0% 

47 

61% 

4.5 Kynfræðsla 

Að lokum voru þátttakendur spurðir þriggja spurninga um kynfræðslu. Spurningarnar 

snéru að 1) gæðum kynfræðslu í skólum að mati þátttakenda, 2) kennsluefni þeirrar 

fræðslu og 3) hvort að þátttakendum þætti mikilvægt að fræðsla um klám sé partur af 

kynfræðslu í grunn- og framhaldsskóla.  

Á mynd 15 má sjá lýsandi tölfræði yfir skoðun þátttakenda á því hvort sú kynfræðsla 

sem þeir höfðu fengið í grunn- og framhaldsskóla hefði verið nægilega góð. Spurningin 

hljóðaði svona: Sú kynfræðsla sem að ég hef fengið í grunn- og framhaldsskóla hefur verið 

nægilega góð. Þátttakendur merktu svo við hversu sammála þeir voru fullyrðingunni. Alls 

voru fimm þátttakendur sem svöruðu ekki spurningunni svo að svarhlutfallið var hátt.  

Örfáir eða einungis 4,1% þátttakenda svöruðu því að þeir væru mjög sammála því að 

kynfræðsla sem þeir höfðu fengið hefði verið nægilega góð og 15,4% voru frekar sammála 

því. Þátttakendur sem voru hvorki sammála né ósammála voru 17,2%. Rúmur þriðjungur 

eða 34,9% sögðust vera mjög ósammála fullyrðingunni og 28,5% sögðust vera frekar 

ósammála. 

 

Mynd 15. Gæði kynfræðslu 

Næst voru þátttakendur spurðir að því hvað hefði verið lögð áhersla á í þeirri kynfræðslu 

sem að þeir höfðu hlotið í grunn- og framhaldsskóla og má sjá tölulegar upplýsingar um 

það á mynd 16. Alls svöruðu 848 þátttakendur spurningunni og voru þeir beðnir um að 

merkja við alla þá valmöguleika sem áttu við.  

Algengustu svörin voru getnaðarvarnir (84%), kynsjúkdómar (78%), kynfæri og 

starfsemi þeirra (76%) og kynhormón og tíðarblæðingar (63,2%). Aðeins voru 35,4% sem 

sögðu að lögð hefði verið áhersla á klám í kynfræðslu sem þeir höfðu fengið. Einungis 25% 

merktu við fræðslu um kynferðisofbeldi og 29,5% merktu við fræðslu um samskipti 

kynjanna. Fæstir merktu við valkostinn „kynhneigð“, eða 23,2%. Þá voru 26,4% sem 

sögðust hafa fengið fræðslu um kynheilbrigði, 28,6% sem sögðust hafa fengið fræðslu um 

kyn og 48,4% merktu við fræðslu um kynlíf.  

Mynd 16. Kennsluefni í kynfræðslu 

Að lokum voru þátttakendur spurði að því hvort þeim þætti mikilvægt að klám væri hluti 

af námsefni kynfræðslu í grunn- og framhaldsskólum og má sjá tölfræðina yfir svörin á 

mynd 17. Þátttakendur voru beðnir um að svara á skalanum einn upp í tíu, þar sem 1 stóð 

fyrir alls ekki mikilvægt og 10 fyrir mjög mikilvægt. Þátttakendur völdu svo hvar þeirra 

skoðun um mikilvægi fræðslu um klám ætti heima á skalanum. Alls svöruðu 856 

þátttakendur spurningunni.  

Fáir voru ósammála því að fræðsla um klám væri mikilvæg en þó þótti 2,5% 

þátttakenda hún alls ekki mikilvæg. Alls voru 522 þátttakendur eða 61% sem þótti fræðsla 

um klám vera mjög mikilvæg. Heildarhlutfall þeirra sem völdu svarmöguleikana 7 til 10 

var tekið saman til að fá betri mynd af því hvar skoðun þátttakenda á fræðslu um klám 

lægi. Voru það samtals 84,7% þátttakenda sem merktu við möguleikana 7 til 10 og má 

ætla að þeim þyki mikilvægt að fræðsla um klám sé hluti af námsefni kynfræðslu í grunn- 

og framhaldsskólum landsins. 

Mynd 17. Mikilvægi fræðslu um klám

5 Umræða 

Markmiðið með rannsókninni var að skoða áhrif sem klám kann að hafa á unga 

áhorfendur þess. Sérstök áhersla var lögð á að skoða hvort klám hefði áhrif á ofbeldi í 

nánum samböndum ungmenna auk þess að kanna fræðsluþarfir ungmenna um klám. 

Rannsóknarspurningar rannsóknarinnar voru eftirfarandi: 1) Hefur klám áhrif á 

kynferðisofbeldi í nánum samböndum ungmenna? 2) Hverjar eru fræðsluþarfir 

ungmenna um klám í kynfræðslu í grunn- og framhaldsskóla? Í þessum kafla verða 

niðurstöður rannsóknarinnar settar fram, þær skoðaðar í samhengi við fræðilega 

umfjöllun ritgerðarinnar og leitast verður við að svara rannsóknarspurningunum. 

Líkt og hefur þegar komið fram voru niðurstöðurnar byggðar á svörum frá 862 

framhaldsskólanemum við fimm framhaldsskóla en þar sem svarhlutfallið var 32% hafa 

niðurstöðurnar ekki alhæfingargildi en gefa þó vísbendingar um þýðið.  

5.1 Klámáhorf og klámvæðing 

Til að kanna klámáhorf þátttakenda voru þeir spurðir ýmissa spurninga. Eins og hefur áður 

komið fram voru þeir sem ekki höfðu séð klám beðnir um að sleppa því að svara 

spurningum um klám nema þeirri spurningu sem snéri að tilfinningum þátttakenda 

gagnvart klámi. 

Miðað við niðurstöður eldri rannsókna hefur verið áætlað að um 83% til 100% 

unglingsdrengja og um 43% til 80% unglingsstúlkna horfa á klám. Magn klámáhorfs er þó 

misjafnt og getur verið allt frá einu skipti upp í það að eiga sér stað daglega (Martellozzo, 

Monaghan, Davidson og Adler, 2020). Árið 2015 var gerð rannsókn á 

framhaldsskólanemum hér á Íslandi þar sem niðurstöður sýndu að 98,9% karla og 72,9% 

kvenna höfðu séð klám. Einungis 13,9% þátttakenda í þeirri rannsókn höfðu ekki séð klám 

(Ástrós Erla Benediktsdóttir og Freydís Jóna Freysteinsdóttir, 2017). Í þessari rannsókn 

sem framkvæmd var hér var heildarhlutfall þátttakenda sem höfðu séð klám 92,6%, alls 

höfðu 98,1% karla séð klám og 89,4% kvenna. Aðeins 63 þátttakendur eða 7,4%  höfðu 

ekki séð klám, sem eru talsvert færri en árið 2015. Heildarhlutfall kvenna sem hafði séð 

klám var því hærra en hefur verið áætlað og hefur hækkað töluvert frá því árið 2015. 

Meðalaldur kvenna þegar þær sáu klám í fyrsta skipti hefur einnig lækkað frá því árið 

2015. Í þessari rannsókn voru þær að meðaltali 13 ára þegar þær sáu klám fyrst, en árið 

2015 var meðalaldurinn 15 til 16 ára. Meðalaldur kvenna hefur því lækkað um tvö til þrjú 

ár á meðan meðalaldur drengja er sá sami, 12 ára (Ástrós Erla Benediktsdóttir og Freydís 

Jóna Freysteinsdóttir, 2017). Yngstu þátttakendur voru fimm ára þegar þeir sáu klám í 

fyrsta skipti og var einn þátttakandi 30 ára þegar hann sá klám fyrst í þessari rannsókn 

sem er til umfjöllunar hér.  

Það var ekki mikill munur á konum og körlum þegar kemur að því að hafa séð klám 

eða meðalaldri við fyrsta áhorf en mikill munur er á körlum og konum þegar kemur að því 

hve oft þau horfa á klám. Töluverður hluti kvenna eða tæplega 40% hafði aldrei horft á 

klám síðastliðinn mánuð og rúmlega 40% kvenna höfðu horft á klám einu sinni til þrisvar 

sinnum síðastliðinn mánuð. Karlar horfðu talsvert oftar á klám en konur en alls höfðu um 

70% karla horft á klám í hverri viku, allt frá einu skipti upp í tvisvar sinnum á dag. Er því 

nokkuð ljóst að hér liggur munurinn á klámáhorfi karla og kvenna, karlar horfðu mun oftar 

á klám en konur. Enda þegar tilfinningar karla og kvenna gagnvart klámi voru skoðaðar 

kom í ljós að marktækt fleiri karlar höfðu jákvæðar tilfinningar gagnvart klámi en konur. 

Niðurstöður rannsóknarinnar sýna að langflestir þátttakendur horfðu á klám til 

sjálfsfróunar (81,5%). Alls voru 15% sem sögðu að þeir hefðu horft á klám til þess að læra 

fleiri kynferðislegar athafnir eða stellingar, 25% fyrir forvitnisakir og tæplega 10% til að 

fræðast um kynferðislegar athafnir. Það styður við þá fullyrðingu að klám veiti unglingum 

greiðan aðgang að fræðslu sem að þeir upplifi að þeir fái ekki annars staðar frá. Sú fræðsla 

er þó ekki góð og gefur ekki raunhæfa mynd af kynlífi og samskiptum kynjanna (Behun, 

Owen og Reid, 2020).  

Algengast hefur verið að fólk nálgist klám á Internetinu, á myndbandspólum/DVD, 

tímaritum eða sjónvarpi (Stewart og Szymanski, 2012). Mikil tækniþróun hefur átt sér 

stað undanfarinn áratug og er aðgangur að klámi orðinn mjög greiður. Í kjölfar þess hefur 

klámáhorf færst nánast að öllu leyti yfir á Internetið sem hefur leitt til mikillar aukningar 

á klámáhorfi meðal barna og unglinga (Martellozzo, Monaghan, Davidson og Adler, 2020). 

Flestir þátttakendur hér eða 83% nálguðust klám í gegnum Internetið í símanum og 

helmingur þátttakenda hafði nálgast það í gegnum Internetið í tölvunni. Örfáir eða 

tæplega 2% höfðu nálgast klám á myndbandsspólum eða DVD, tæplega 1% í tímaritum 

og tæplega 3% í sjónvarpi. Þessar niðurstöður styðja við tilgátur um að klámvæðing hafi 

átt sér stað. Niðurstöður rannsóknar Ástrósar Erlu Benediktsdóttur (2016) frá árinu 2015 

sýndu að um 90% framhaldsskólanema nálguðust klám í gegnum Internet í tölvunni og 

40% í gegnum Internet í símanum. Eins og sjá má hefur þessu nánast verið snúið alveg við 

þar sem niðurstöður þessarar rannsóknar sýna að mun fleiri nálgast klám í símanum en í 

tölvu. En undanfarin ár hefur notkun snjallsíma aukist mjög mikið og Internetnotkun fer 

að miklu leyti fram í þeim (Martellozzo, Monaghan, Davidson og Adler, 2020). 

Rannsakandi veltir því fyrir sér hvort það geti meðal annars verið ástæðan fyrir auknu 

klámáhorfi kvenna. Gæði snjalltækja eru orðin mikil og gefa þau fólki tækifæri til að vera 

Internettengd hvar sem er, meðal annars þar sem er meira næði.  

5.2 Kynheilbrigði og kynhegðun framhaldsskólanema 

Kynhegðun og kynheilbrigði þátttakenda var skoðað út frá niðurstöðum nokkurra 

spurninga. Hvoru tveggja var skoðað út frá kyni þátttakenda og klámáhorfi. Rannsakanda 

þótti mikilvægt að taka breyturnar kyn og klámáhorf inn í þennan kafla niðurstaðanna, 

þar sem það getur verið áhugavert að skoða ýmsa þætti kynheilbrigðis og kynhegðunar 

út frá báðum breytunum. 

Ánægja þátttakenda með líkama sinn var skoðuð eftir kynjunum karl og kona. 

Niðurstöðurnar sýndu að karlar voru marktækt ánægðari með líkama sinn en konur. 

Þátttakendur mátu að meðaltali ánægju sína með líkama sinn sem 6,5 á skalanum einn 

upp í tíu. Líkamsímynd er ein af algengustu orsökum kvíða meðal ungs fólks. 

Birtingarmynd kvenna í öllum helstu fjölmiðlum, þar á meðal í klámi, gefur þau skilaboð 

að þær séu með fullkominn líkama, séu síungar og kynþokkafullar. Klámvæðing sem hefur 

átt sér stað í fjölmiðlum hefur haft gríðarleg áhrif á sjálfsmynd ungs fólks (Manning, 2018). 

Undanfarin ár hafa örvunarvandamál uppgötvast á meðal ungra karlmanna (Park, 

Wilson, Berger, Christman, Reina, Bishop og Doan, 2016). Þátttakendur þessarar 

rannsóknar sem höfðu séð klám voru spurði að því hvort þeir ættu erfitt með að örvast 

kynferðislega þegar þeir væru ekki að horfa á klám. Alls sögðust 95 þátttakendur eða 12% 

þeirra sem höfðu séð klám að þeir ættu erfitt með kynferðislega örvun þegar þeir væru 

ekki að horfa á klám. Þá voru þeir sem svöruðu spurningunni játandi skoðaðir eftir því 

hversu oft þeir horfðu á klám. Marktækt samband var á milli þess hve oft þátttakendur 

horfðu á klám og örvunarvandamála. Alls átti tæplega þriðjungur þeirra sem horfðu á 

klám einu sinni á dag erfitt með að örvast kynferðislega þegar þeir voru ekki að horfa á 

klám. Á meðal þeirra sem horfðu á klám tvisvar til fimm sinnum í viku áttu 17% erfitt með 

að örvast kynferðislega án þess að horfa á klám. Þetta styður við fyrri rannsóknir sem hafa 

sýnt að tengsl séu á milli klámáhorfs og kynferðislegra vandamála. Mikið klámáhorf getur 

leitt til minni kynlöngunar, vandamála við að fá fullnægingu, ristruflana og neikvæðra 

áhrifa á kynlíf í samböndum klámáhorfenda (Park, Wilson, Berger, Christman, Reina, 

Bishop og Doan, 2016). Þegar þátttakendur voru spurðir af hverju þeir horfðu á klám, 

sögðust 10% gera það til örvunar með kærustu eða kærasta en það vekur upp spurningar 

um af hverju makinn sé einfaldlega ekki nóg til örvunar í þessum tilvikum. 

Niðurstöður um kynferðislegar athafnir sem þátttakendur höfðu stundað voru 

skoðaðar eftir því hvort þeir höfðu séð klám eða ekki. Marktækt fleiri þátttakendur sem 

höfðu séð klám höfðu stundað allar kynferðislegu athafnirnar sem spurt var um, en þeir 

sem höfðu ekki séð klám. Meirihluti þátttakenda hafði þó stundað allar kynferðislegu 

athafnirnar nema þegar um endaþarmsmök var að ræða. Athyglisvert var að sjá að 40% 

þeirra sem höfðu séð klám höfðu stundað endaþarmsmök en einungis 15% þeirra sem 

höfðu ekki séð klám. Það er í takt við fyrri rannsóknir þar sem niðurstöður sýna að 

samband sé á milli þess horfa á klám og þess að hafa stundað endaþarmsmök og 

munnmök. Eldri rannsóknir hafa leitt í ljós að einstaklingar sem horfa á klám hafa 

frjálslyndara viðhorf til kynlífs (Behun, Owen og Reid, 2012; Häggström-Nordin, Hanson, 

og Tydén, 2005).  

Frjálslyndara viðhorf klámáhorfenda til kynlífs kom jafnframt í ljós þegar skoðaðar 

voru niðurstöður rannsóknarinnar um þátttöku í mismunandi kynhegðun sem felur í sér 

lágt siðferði. Niðurstöðurnar sýndu marktækt samband á milli þess að hafa séð klám og 

að hafa haldið framhjá kærustu eða kærasta og að hafa stundað kynlíf með einstakling 

sem viðkomandi var ekki hrifinn né ástfanginn af. Ekki fannst marktækt samband á milli 

þess að hafa séð klám og að hafa stundað kynlíf með fleiri en einni manneskju í einu, en 

það var þó algengara meðal þátttakenda sem höfðu séð klám. Þetta er í samræmi við fyrri 

rannsóknir sem hafa sýnt að einstaklingar sem horfa á klám eru líklegri til að hafa 

jákvæðara viðhorf gagnvart því að stunda óskuldbundið kynlíf með vini eða vinkonu. Þeir 

eru einnig líklegri til að finnast allt í lagi að stunda kynlíf með fleiri en einni manneskju 

sama kvöldið (Barnaverndarstofa, 2006; Häggström-Nordin, Hanson, og Tydén, 2005; 

Ólafur Örn Bragason, 2011). 

5.3 Kynferðislegt ofbeldi í nánum samböndum og klám 

Kynferðisofbeldi í nánum samböndum var skoðað bæði út frá gerendum og þolendum 

þess. Niðurstöður um þolendur kynferðisofbeldis í nánum samböndum voru skoðaðar 

eftir megin kynjunum en niðurstöður um gerendur voru skoðaðar eftir klámáhorfi 

þátttakenda. 

Kynferðisofbeldi í nánum samböndum er algengt vandamál sem á sér stað alls staðar 

í heiminum í dag. Niðurstöður rannsóknar sem Alþjóðaheilbrigðismálastofnunin gerði 

sýndu að um 6–60% kvenna verða fyrir kynferðislegu ofbeldi í nánu sambandi (World 

Health Organization, 2012). Til samanburðar höfðu í þessari rannsókn 40% þátttakendur 

upplifað einhverskonar kynferðislegt ofbeldi í nánu sambandi. Marktækt fleiri konur 

höfðu orðið fyrir kynferðislegu ofbeldi í nánum samböndum en karlar. Munurinn var 

töluverður en alls hafði rúmlega helmingur kvenna upplifað kynferðisofbeldi í nánu 

sambandi en um fimmtungur karla. Þessar niðurstöður eru sláandi en meðal annars hafði 

rúmlega fimmtungur kvenna upplifað að einstaklingur sem þær höfðu verið eða voru í 

nánu sambandi við hefði haft við þær samfarir þegar þær voru sofandi, mjög drukknar 

eða ekki í ástandi til að gefa samþykki. Þá höfðu 20% upplifað að einstaklingur sem þær 

voru eða höfðu verið í nánu sambandi við þvingaði þær til samfara eða annarra 

kynferðislegra athafna. Alls hafði þriðjungur kvenkyns þátttakenda upplifað að 

einstaklingur sem þær voru í nánu sambandi við þrýsti á þær til að taka þátt í 

kynferðislegum athöfnum sem að þær langaði ekki til að taka þátt í. Rannsóknir sýna að 

margar ungar konur upplifa að þær séu ósanngjarnar ef að þær uppfylla ekki 

kynferðislegar þarfir og langanir maka síns. Þær fá sektarkennd og enda á að gefa þvingað 

samþykki, sem getur verið mjög skaðlegt og haft alvarlegar afleiðingar í för með sér 

(Barter, McCarry, Berridge og Evans, 2009).   

Alls höfðu tæplega 10% þátttakenda beitt kynferðislegu ofbeldi í nánu sambandi. En 

í ljós kom að ekki var marktækt samband á milli þess að hafa séð klám og að hafa beitt 

kynferðislegu ofbeldi í nánu sambandi. Þrátt fyrir það voru hlutfallslega fleiri þátttakendur 

sem höfðu séð klám en ekki, sem höfðu beitt kynferðisofbeldi í nánu sambandi. En vegna 

þess hve fáir þátttakendur höfðu ekki séð klám getur hafa orðið misræmi sem veldur því 

að marktækur munur komi síður fram. Þá voru gerendur kynferðisofbeldis í nánum 

samböndum skoðaðir eftir því hvernig tegund af klámi þeir horfðu á. Niðurstöður þess 

sýndu að marktækt fleiri sem horfðu á gróft klám hefðu beitt kynferðislegu ofbeldi heldur 

en þeir sem horfðu á erótískt-, gagnkynhneigt- eða samkynhneigt klám. Þessar 

niðurstöður eru í samræmi við niðurstöður fyrri rannsókna sem hafa sýnt að einstaklingar 

sem horfa á gróft klám eru líklegri til að beita kynferðislegu ofbeldi (Behun, Owen og Reid, 

2012; Romito og Beltramini, 2015; Rostad, Gittins-Stone, Huntington, Rizzo, Pearlman og 

Orchowski, 2019). Rúmlega fjórðungur þátttakenda þessarar rannsóknar horfðu á gróft 

klám þegar þeir horfðu á klám. 

Niðurstöður þessarar rannsóknar leiddu í ljós að marktækt fleiri konur höfðu upplifað 

stafrænt kynferðisofbeldi en karlar og var munurinn á milli kvenna og karla töluverður. 

Alls höfðu 13% kvenna verið myndaðar naktar án samþykkis og 11% höfðu verið 

myndaðar í samförum eða öðrum kynferðislegum athöfnum án samþykkis. Þá höfðu 11% 

kvenna orðið fyrir því að kynferðilegu myndefni af þeim hafði verið dreift á Internetinu 

án þeirra samþykkis. Alls höfðu 12% kvenna reynslu af því að einstaklingur hefði hótað 

þeim að dreifa kynferðislegu myndefni af þeim til að fá sínu fram. Eldri rannsókn sem gerð 

var á hefndarklámi sýndi að einni af hverjum tíu konum væri hótað af maka sínum um að 

hann myndi uppljóstra persónulegu myndefni af þeim. Gerendur hefndarkláms eru nær 

alltaf einstaklingar sem þolendur eru eða hafa verið í nánu sambandi við (Bothamley og 

Tully, 2019). Upp hafa komið mál á Íslandi þar sem drengir og karlmenn hafa verið dreifa 

kynferðislegu myndefni af íslenskum stúlkum og konum á Internetinu (Þingskjal nr. 

145/2015-2016. Frumvarp til laga). Alls höfðu 47 þátttakendur eða 6% þátttakenda í 

þessari rannsókn dreift kynferðislegu myndefni af annarri manneskju án hennar 

samþykkis. Niðurstöður marktektarprófs sýndu að marktækt fleiri meðal þeirra sem 

höfðu séð klám höfðu beitt stafrænu kynferðisofbeldi. En um 7% þátttakenda höfðu beitt 

stafrænu kynferðisofbeldi og voru það allt þátttakendur sem höfðu séð klám.   

5.4 Staða kynfræðslu 

Ljóst er að meirihluti þátttakanda voru óánægðir með þá kynfræðslu sem þeir höfðu 

fengið í grunn- og framhaldsskóla. En samkvæmt þátttakendum var algengast að lögð 

væri áhersla á getnaðarvarnir, kynfæri og starfsemi þeirra, kynsjúkdóma, kynhormón og 

tíðarblæðingar í þeirri fræðslu. Aðeins um þriðjungur þátttakenda merktu við að lögð 

hefði verið áhersla á fræðslu um klám, fjórðungur hafði hlotið fræðslu um 

kynferðisofbeldi og um 30% hafði fengið fræðslu um samskipti kynjanna. 

Þátttakendur voru að lokum spurðir að því hvort þeim þætti mikilvægt að fræðsla um 

klám væri hluti af kynfræðslu í grunn- og framhaldsskóla. Þátttakendur svöruðu á skala 

frá einum og upp í tíu um hversu mikilvæg þeim þætti kynfræðsla um klám. Alls mátu 

tæplega tveir þriðju þátttakenda mikilvægi fræðslu um klám sem 10 á skalanum. En 

allflestir eða 85% mátu mikilvægi fræðslu um klám frá 7 til 10 á skalanum. Má því segja 

að framhaldsskólanemum þyki mikilvægt að klám sé hluti af námsefni í kynfræðslu í 

grunn- og framhaldsskólum. En í ljósi þess að niðurstöður rannsóknarinnar sýna að 

gríðarlegur fjöldi ungmenna hefur horft á klám er óhætt að segja að fræðsla um klám sé 

nauðsynleg. Slík fræðsla er mikilvæg forvörn gegn kynferðislegri áreitni og 

kynferðisofbeldi í nánum samböndum (Dines, 2010; Rannveig Ágústa Guðjónsdóttir og 

Gyða Margrét Pétursdóttir, 2017). Fræðsla um klám leggur áherslu á að börn og 

ungmenni hljóti þekkingu um heilbrigða kynferðislega hegðun og heilbrigð samskipti 

kynjanna. Fræðslan myndi vega upp á móti því sem börn og unglingar sjá í klámi (Rostad, 

Gittins-Stone, Huntington, Rizzo, Pearlman og Orchowski, 2019).  

5.5 Veikleikar og styrkleikar rannsóknar 

Rannsókn þessi er sú fyrsta sem er framkvæmd hér á landi þar sem áhrif kláms á 

kynferðisofbeldi í nánum samböndum er skoðað á þennan hátt. Að mati rannsakanda eru 

styrkleikar rannsóknarinnar þeir að hún varpar athygli á málefni sem hefur ekki verið gert 

áður en er samt sem áður í umræðunni um þessar mundir. Kynfræðsla sem nú er til staðar 

í skólum hefur hlotið mikla gagnrýni og hefur verið kallað eftir því að hún verði bætt 

(Stjórnarráð Íslands, 2020). Þessi rannsókn veitir góða innsýn í skoðanir 

framhaldsskólanema á kynfræðslu sem þeir hafa hlotið í grunn- og framhaldsskóla. Auk 

þess veita niðurstöðurnar innsýn í hver áhersluatriði í kynfræðslu hafa verið hingað til og 

hvað má leggja aukna áherslu á. 

Helstu veikleikar rannsóknarinnar eru þeir að í rafrænum könnunum eins og þessari 

er hætta á því að þeir sem hafa sterka skoðun á málefninu svari frekar en aðrir. Rafrænir 

spurningalistar geta gert það að verkum að svarhlutfall verður minna en ef rannsakandi 

fer á staðinn og leggur spurningalistann fyrir þátttakendur. Þá hafði rannsakandi ekki 

heldur tækifæri til þess að vera á staðnum til að svara spurningum þátttakenda ef eitthvað 

væri óljóst. Rannsakanda datt einnig í hug að þátttakendum gæti þótt óþægilegt að svara 

spurningum um klámáhorf og kynferðislegt ofbeldi sem getur orðið til þess að 

þátttakendur hafi ekki verið heiðarlegir í svörum og höfðu frekar tilhneigingu til að fegra 

sig. Má því ætla að hlutföll yfir gerendur kynferðisofbeldis endurspegli ekki endilega 

raunverulegt hlutfall þeirra. Það getur einnig talist veikleiki að úrtakið samanstóð einungis 

af skólum á Suðurlandi og Höfuðborgarsvæðinu. Má því draga í efa alhæfingargildi 

rannsóknarinnar fyrir framhaldsskólanema um allt land, en úrtakið var þó valið með 

tilviljunarkenndu úrtaksvali. Spurningalistinn var sendur á 2693 framhaldsskólanema og 

bárust svör frá 862 þátttakendum. Var svarhlutfallið því einungis 32% og því ekki hægt að 

alhæfa niðurstöðurnar yfir á þýðið, en það er megin veikleiki rannsóknarinnar.  

5.6 Lokaorð 

Langflest ungmenni hafa horft á klám og eru þau oft mjög ung þegar að þau sjá klám í 

fyrsta skipti. Ætla má að það sé afleiðing aukinnar internet- og snjallsímanotkunnar og 

þess hve auðvelt það er að nálgast klám á Internetinu nú til dags. En þrátt fyrir þessa 

þróun hafði minnihluti þátttakenda hlotið kynfræðslu þar sem lögð var áhersla á fræðslu 

um klám. En í ljósi niðurstaðna þessarar rannsóknar og fyrri rannsókna um áhrif sem klám 

kann að hafa er ljóst að fræðsla um klám er mjög mikilvæg.  

Það er fyrst og fremst nauðsynlegt að bæta kynfræðslu í grunn- og framhaldsskólum. 

En í skólunum, sérstaklega grunnskólum, er hægt að ná til allflestra barna og unglinga. Er 

því gríðarlega mikilvægt að sú fræðsla sé góð og að lögð sé rík áhersla á þætti eins og 

samskipti kynjanna, klám og kynferðisofbeldi. Rannsakandi telur að einnig sé nauðsynlegt 

að vekja fólk til umhugsunar um málefnið og vonar að rannsókn þessi stuðli að 

vitundarvakningu um áhrif kláms á kynferðisofbeldi í nánum samböndum. Umræða um 

klám og skaðleg áhrif þess er mjög mikilvæg en til að auka meðvitund fólks á málefninu 

þarf að vekja athygli á því. Aukin þekking fólks á málefninu opnar á samtöl um klám og 

áhrif þess á milli foreldra og barns, eða jafnvel á milli barna og jafnaldra þeirra. En með 

því að skapa umræðu og bæta kynfræðslu er hægt að tryggja að ungmenni verði 

meðvitaðri um áhrif klámáhorfs. 

 

 

____________________________________ 

Þórunn Birna Jónsdóttir

Viðauki 1 – Spurningalisti 

Markmiðið með þessari rannsókn er að skoða hvort klám hafi áhrif á kynferðisofbeldi í 

nánum samböndum meðal framhaldsskólanema 18 ára og eldri, auk þess að meta 

fræðsluþarfir unglinga um klám í kynfræðslu í grunn- og framhaldsskólum. Nöfn 

þátttakenda koma ekki fram í rannsókninni né aðrar persónugreinanlegar upplýsingar. 

Það ætti ekki að taka meira en u.þ.b. 10–15 mínútur að svara spurningalistanum. Athugið 

að rannsóknin er eingöngu ætluð nemendum sem eru 18 ára og eldri. 

 

Mig langar að benda á nokkur úrræði sem þú getur leitað til ef þér reynist erfitt að svara 

spurningum um kynferðisofbeldi vegna persónulegra ástæðna: 

 

Stígamót: s. 562-6868 

Hjálparsíminn: s. 1717 

Bjarkarhlíð: s. 553-3000 

 

Hér eru skilgreiningar á eftirfarandi hugtökum eins og þau eru notuð í þessum 

spurningalista. 

  

Klám: Sviðsetning eða lýsing á kynlífi, kynfærum eða öðru kynferðislegu atferli í mynd, 

texta eða hljóði. Efnið er ætlað til kynferðislegrar örvunar og til að búa til kynferðislega 

spennu.  

  

Náið samband: Einstaklingar sem að eru meira en vinir. Eru að „hittast“ eða „deita“, eiga 

í kynferðislegu sambandi, eru í föstu sambandi, sambúð eða gift.  

 

Kynferðislegt myndefni: Mynd eða myndband þar sem einstaklingur er hálfnakin/n, 

nakin/n eða að stunda einhverskonar kynferðislegt atferli. Myndefnið getur verið tekið 

með eða án leyfis viðkomandi. Því getur einnig verið deilt í trúnaði á milli einstaklinga. 

1. Kyn 

o Kona 

o Karl 

o Annað___________ 
 

 

2. Hvaða ár ert þú fædd/fæddur? 
 

___________________ 

 

3. Hvar býrð þú? 

o Innan höfuðborgarsvæðisins 

o Suðurlandi 

o Suðurnesjum 

o Norðurlandi 

o Vesturlandi 

o Vestfjörðum 

o Austurlandi 
 

4. Hver er hjúskaparstaða þín? 

o Er ekki í föstu sambandi 

o Er af og til með einhverjum/einhverri í skamman tíma 

o Er tilfinningalega tengdur einni manneskju 

o Er í föstu sambandi 

o Er trúlofaður 

o Er gift/giftur 

o Annað______________________ 
 

5. Hver er kynhneigð þín? 

o Gagnkynhneigð/ur (e. heterosexuality) 

o Samkynhneigð/ur (e. homosexuality) 

o Tvíkynhneigð/ur (e. Bisexuality) 

o Pankynhneigð/ur (e. pansexuality) 

o Eikynhneigð/ur (e. asexuality) 

o Annað___________________ 
 

6. Mér finnst í lagi að (hugsanleg/ur) kærasta mín/kærasti minn sé í 
tilfinningalegu/kynferðislegu sambandi við aðra manneskju.  

o Mjög sammála 

o Frekar sammála 

o Hvorki sammála né ósammála 

o Frekar ósammála 

o Mjög ósammála 
 

7. Ég hef haldið fram hjá kærasta/kærustu sem ég hef átt 

o Já 

o Nei 
 

8. Ég hef átt kærasta/kærustu sem hélt fram hjá mér 

o Já 

o Nei 
 

9. Hversu sammála ertu eftirfarandi fullyrðingum varðandi kynlíf? 
  

Mjög 

sammála 

 

Frekar 

Sammála 

Hvorki 

sammála né 

ósammála 

 

Frekar 

ósammála 

 

Mjög 

ósammála 

Ég á auðvelt 

með að tjá mig 

um þarfir 

mínar og 

langanir 

Ég á erfitt með 

að mynda mér 

skoðun 

     

Skoðanir mínar 

breytast oft 

     

Ég velti fyrir 

mér hvað ég 

vill í raun og 

veru 

     

 

10. Kynferðislegar athafnir sem ég hef tekið þátt í:  
 Já Nei 

Samfarir   

Fengið munnmök   

Veitt munnmök   

Ég hef stundað sjálfsfróun   

Mér hefur verið fróað af 

öðrum (rúnkað eða fingrað) 

  

Ég hef fróað öðrum   

Ég hef stundað 

endaþarmsmök 

  

 

11. Ég hef stundað kynlíf með manneskju sem ég er ekki hrifin/n eða ástfangin/n af 

o Já 

o Nei 
 

12. Ef mér liði vel í návist manneskju, þá myndi ég vilja stunda með henni/honum kynlíf í 
fyrsta skipti sem við hittumst 

o Mjög sammála 

o Frekar sammála 

o Hvorki sammála né ósammála 

o Frekar ósammála 

o Mjög ósammála 
 

13. Á eftirfarandi skala myndi ég meta líkama minn sem:  
 

1         2            3            4            5            6            7            8            9           10 
Mjög óánægð/ur                                                                                          Mjög ánægð/ur 

 

14. Hversu sammála eða ósammála ert þú eftirfarandi fullyrðingum 
  

 

Mjög 

sammála 

 

 

Frekar 

sammála 

Hvorki 

sammála 

né 

ósammála 

 

 

Frekar 

ósammála 

 

 

Mjög 

ósammála 

Það er mikilvægt að 

prufa margar 

kynferðislegar 

athafnir áður en 

byrjað er í föstu 

sambandi 

     

Ég get aðeins fundið 

út hverjar 

kynferðislegar 

langanir mínar eru 

með því að byrja 

ekki of snemma í 

föstu sambandi 

     

Mikilvægt er að 

njóta kynferðislegs 

frelsis áður en 

byrjað er í alvarlegu 

sambandi síðar 

     

Það er mikilvægt að 

vera búin að sofa hjá 

mörgum áður en 

byrjað er í föstu 

sambandi 

Til að finna út 

kynferðislegar 

langanir er 

mikilvægt að vera 

ekki í föstu 

sambandi 

     

 
15. Ég hef stundað kynlíf með fleirum en einum aðila í einu? 

o Já 

o Nei 
 

16. Ef þú svaraði spurningu 15 játandi, merktu þá við það sem á við 

o Einum öðrum aðila (þrekant) 

o Fleirum en einum öðrum aðila 
 

17. Hversu oft myndir þú vilja geta stundað kynlíf? (ef þú hugsar til síðasta mánaða) 

o Aldrei 

o Einu sinni 

o 2-3 sinnum 

o Einu sinni í viku 

o 2-5 sinnum í viku 

o Einu sinni á dag 

o Tvisvar eða oftar á dag 

o Annað_________________________ 
 

18. Ég hef alltaf notað getnaðarvörn þegar ég hef haft samfarir við manneskju sem ég er 
ekki í föstu sambandi með. 

o Mjög sammála 

o Frekar sammála 

o Hvorki sammála né ósammála 

o Frekar ósammála 

o Mjög ósammála 

o Á ekki við 
 

19. Telur þú munnmök vera kynlíf? 

o Já 

o Nei 
 

20. Telur þú endaþarms mök vera kynlíf? 

o Já 

o Nei 
 

21. Ég met hamingju mína á eftirfarandi skala sem:  
 

      1            2            3            4            5           6            7            8            9           10 

Mjög óhamingjusöm/samur                                                                    Mjög hamingjusöm/samur 

 

22. Hefur þú horft á klám? (ef þú svarar þessari spurningu neitandi þá máttu sleppa 
næstu spurningum og fara beint á spurningu nr. 30) 

o Já 

o Nei 
 

23. Hvað varst þú gömul/gamall þegar þú sást fyrst klám? 
 
______________ 

 

24. Hversu oft horfðir þú á klám síðast liðinn mánuð? 

o Aldrei 

o Einu sinni 

o 2-3 sinnum 

o Einu sinni í viku 

o 2-5 sinnum í viku 

o Einu sinni á dag 

o Tvisvar eða oftar á dag 

o Annað________________ 
 

 

25. Með hverjum horfir þú á klám? (merktu við allt sem á við) 

o Ein/n 

o Með kærasta/kærustu 

o Með vinum 

o Með jafnöldrum 

o Annað____________________ 
 

26. Af hverju horfir þú á klám? (Merktu við allt sem við á) 

o Til skemmtunar 

o Fyrir forvitnisakir 

o Til sjálfsfróunar 

o Til örvunar með kærustu/kærasta 

o Til fræðslu um kynferðislegar athafnir 

o Til að læra kynferðislegar athafnir/stellingar sem ég þekki ekki til 

o Til að athuga hvort kynferðislegar langanir mínar séu ,,eðlilegar“ 

o Til að fræðast um kynheilbrigði 

o Til að uppfylla draumóra 

o Annað _________________________________________ 
 

27. Þegar Þú horfir á klám, hvernig tegund af klámi horfir þú þá venjulega á? (merktu við 
allt sem við á) 

o Erótískt klám (e. soft porn) 

o Samkynhneigt klám 

o Gagnkynhneigt klám 

o Gróft klám 

o BDSM (Bindingar og drottnunarleikir) 

o Dýraklám 

o Annað __________________________________________ 
 

28. Finnst þér erfitt að örvast kynferðislega þegar þú ert ekki að horfa á klám 

o Já 

o Nei 
 

29. Hvernig nálgast þú klám? (merktu við allt sem við á) 

o Myndbandsspólum/DVD 

o Tímaritum 

o Interneti í tölvu 

o Interneti í síma 

o Sjónvarpi 

o Annað _________________________ 
 

30. Hvernig myndir þú lýsa tilfinningum þínum til kláms?  

o Mjög jákvæðar 

o Frekar jákvæðar 

o Hvorki jákvæðar né neikvæðar 

o Frekar neikvæðar 

o Mjög neikvæðar 
 

31. Hefur þú verið í nánu sambandi við einstakling sem hefur gert eitthvað af 
eftirfarandi við þig: (merktu við allt sem við á) 

o Kysst þig eða snert þig gegn vilja þínum 

o Framkvæmt harkalegar eða ofbeldisfullar kynferðislegar athafnir gegn vilja 
þínum 

o Þrýsti á þig til að taka þátt í kynferðislegum athöfnum sem þig langaði ekki til að 
taka þátt í 

o Gert tilraun til að þvinga þig til samfara eða annarra kynferðislegra athafna með 
ofbeldi eða hótunum 

o Neitað að nota smokk eða tekið hann af án þess að láta vita 

o Haft við þig samfarir á meðan þú varst sofandi, mjög drukkin/n eða ekki í ástandi 
til að gefa samþykki 

o Þvingað þig til samfara eða annarra kynferðislegra athafna 

o Þessi spurning á ekki við um mig 
 

 

 

32. Hefur þú verið í nánu sambandi við einstakling þar sem þú gerðir eitthvað af 
eftirfarandi: (merktu við allt sem við á) 

o Kysst eða snert viðkomandi gegn vilja hennar/hans 

o Framkvæmt harkalegar eða ofbeldisfullar kynferðislegar athafnir með 
henni/honum gegn vilja hennar/hans 

o Þrýst á hana/hann til að taka þátt í kynferðislegum athöfnum sem hana/honum 
langaði ekki til að taka þátt í 

o Gert tilraun til að neyða hana/hann til samfara eða annarra kynferðislegra 
athafna með hótunum eða ofbeldi 

o Neitað að nota smokk eða tekið hann af án þess að láta hana/hann vita 

o Haft við hana/hann samfarir á meðan hún/hann var sofandi, mjög drukkin eða 
ekki í ástandi til að gefa samþykki 

o Þvingað hana/hann til samfara eða annarra kynferðislegra athafna 

o Þessi spurning á ekki við um mig 
 

33. Á eitthvað af eftirfarandi við um þig: (merktu við allt sem við á) 

o Kynferðisleg myndefni af mér hefur verið dreift á Internetinu án míns samþykkis 

o Ég hef verið mynduð/myndaður nakin/n án samþykkis 

o Ég hef verið mynduð/myndaður í samförum eða öðrum kynferðislegum 
athöfnum án samþykkis 

o Einstaklingur hefur hótað því að dreifa kynferðislegu myndefni af mér til að fá 
sínu fram (það getur verið hvað sem er) 

o Þessi spurning á ekki við um mig 
 

34. Á eitthvað af eftirfarandi við um þig: (merktu við allt sem við á) 

o Ég hef dreift kynferðislegu myndefni af annarri manneskju án hennar/hans 
samþykkis 

o Ég hef myndað aðra manneskju nakta án samþykkis 

o Ég hef myndað aðra manneskju í samförum eða öðru kynferðislegum athöfnum 
án hennar/hans samþykkis  

o Ég hef notað kynferðislegt myndefni til að hóta annarri manneskju til að fá mínu 
fram (það getur verið hvað sem er) 

o Þessi spurning á ekki við um mig 
 

35. Sú kynfræðsla sem ég hef fengið í grunn- og framhaldsskóla hefur að mínu mati 
verið nægilega góð 

o Mjög ósammála 

o Frekar sammála 

o Hvorki sammála né ósammála 

o Frekar ósammála 

o Mjög ósammála 
 

36. Í þeirra kynfræðslu sem ég hef fengið í skóla hefur verið lögð áhersla á: (merktu við 
allt sem við á) 

o Kynfæri og starfsemi þeirra 

o Kynhormón og tíðarblæðingar 

o Kynsjúkdóma 

o Kynheilbrigði 

o Kyn 

o Kynhneigð 

o Getnaðarvarnir 

o Kynlíf 

o Kynferðisofbeldi 

o Klám 

o Samskipti kynjanna 
 

 

 



100 

37. Hversu mikilvægt finnst þér að fræðsla um klám sé partur af námsefni í grunn- og 
framhaldsskólum? 

 

1           2             3             4             5            6             7             8             9            10 

Alls ekki mikilvægt                                                                                                    Mjög mikilvægt 

Viðauki 2 - Kynningarbréf 

                                                          

 

Kynningarbréf 

Beiðni um þátttöku 

 

 

Reykjavík, október 2020 

 

Kæri viðtakandi 

Þórunn Birna Jónsdóttir heiti ég og er mastersnemi í félagsráðgjöf til starfsréttinda við 

Háskóla Íslands. Ég er um þessar mundir að vinna að meistaraverkefninu mínu þar sem 

ég hyggst gera rannsókn um klám og áhrif þess á kynferðisofbeldi í nánum samböndum 

meðal ungmenna undir leiðsögn Freydísar Jónu Freysteinsdóttur (MSW, PhD) dósent í 

félagsráðgjöf við Háskóla Íslands. Markmiðið með rannsókninni er að skoða hvort klám 

hafi áhrif á kynferðisofbeldi í nánum samböndum meðal framhaldsskólanema 18 ára og 

eldri auk þess að meta fræðsluþarfir unglinga um klám í kynfræðslu í grunn- og 

framhaldsskólum.  

 Rannsóknin er megindleg og verður því notast við spurningalista sem inniheldur 

37 spurningar sem snúa að kynheilbrigði, klámáhorf, kynferðisofbeldi og kynfræðslu. 

Spurningalistinn verður lagður fyrir úrtak framhaldsskólanema 18 ára og eldri. Úrtakið er 

valið með tilviljunarúrtaki úr lista frá Menntamálastofnun yfir skóla sem bjóða upp á nám 

á framhaldsskólastigi. Nafn skóla var einn af sex skólum sem voru valdir í 

tilviljunarúrtakinu. Er því hér með beðið um leyfi fyrir því að spurningalistinn verði sendur 

út á nemendur ykkar.  

 Algjörrar nafnleyndar verður gætt og er ekki beðið um neinar 

persónugreinanlegar upplýsingar. Þar sem svör þátttakenda eru órekjanleg og 

þátttakendur munu hafa náð 18 ára aldri var ekki nauðsynlegt að fá leyfi hjá Persónuvernd 

eða Vísindasiðanefnd fyrir rannsókninni. Þátttaka er algjörlega undir nemendum sjálfum 

komin og er enginn skyldugur til að taka þátt í könnuninni. Þó ber að geta þess að til að 

unnt sé að fá marktækar niðurstöður, er mikilvægt að sem flestir taki þátt í könnuninni.  

 Ef það vakna upp einhverjar frekari spurningar um rannsóknina er velkomið að 

hafa samband við mig í síma 869-8639, eða í netfangi thj123@hi.is. 

 

Með kærri kveðju og fyrirfram þökk, 

Þórunn Birna Jónsdóttir. 

 

 

 


